Romanos

Mamabuinore coyuiyebu Pablo bdace i
toivaicOjeiye =~ baquede paperayocare Roma
dmicuriimarocavu Jesure ju aipOevare. Pablo bacu
judiovacacu bacuvacari, Jesus &i yavaiye meéne beorI
coyuicOjeimu marejaqueémava, COyuCuys &i yavaiye
méne judiova amevure, judiova ne ju abe boje @i
coyuiyede. Lucas bacu coyurejaquemavua Pablo
bacui borore Hch 7:57-8:1, 9:1-31, 13:1-28:31,
aru @ cuede Roma &amicuriimaroi Hch 28:14-
31. Javede Pablo bacure toivacaipdecu bacure

toivaicdjenejaquemave pucayoca &l paperayocare
TesalOnica amicuriimarocavure, aru pucayoca @i
paperayocare Corinto dmicurilmarocavure, aru
@l paperayocare Galacia amlcurl]ObOI‘OcaVHI‘e
mare, & toivaicdjequiye jipocai Tercio bacure iyoca
paperayocare Roma am1cur11marocavure (16:22).

Pablo bécu coyurejaquemavu ére toivacaipdecu
bacure aipe @i toivacaquiye baquede diyocare.
ToivaicOjenejaquemave diyocare aniwjua baquede
56-57 d.C., yObecue @i cucunuiyede, coyucuyu
Jesus &l yavaiye méne. Majidive ne ddpiaiyepe,
curejaquemava Grecia amicurijobordi, Corinto
dmicuriimaroi, 0 apeno Imaro dijobor6caimaroi &i
toivaicdjeiyede diyocare.

Diyocaque Pablo bacu coyurejaquemavu caivu
pOeva ne boropateiyede Jémenijicui jdinore,
Jesucristoi boropatebede J&menijicui jdinore,
pOeva ne boropatebede Jémenijicui jdinore ju aiva
baru Jesucristore, aru Jesucristoi boropatebede
daimarare daiye jaur0re yOpe Jamenijicul urdpe

Espiritu Santoi cadateiyeque.

Pablo @i meaicdjeino Romacavure
(Mt1.1;12.23)

1Yu, Pablo, toivaicGjeiva apecure iyoca paper-
ayocare muja Roma amicuriimarocavare. Jesucri-
store memecaysbu yu. Jamenijica beori epeibi
yure Jesus @i yavaiye méne beori coyuicdjeimure,
ji coyuquiyepe ayu &l yavaiye méne, meadaiyede
caiva pOevare.

2 Javede iye yavaiye méne Jamenijicu, “YOpe
jdve dacacuyumu yu pOevare”, arejagquemav.
Aru toivaicOjenejaquemave ina @i yavaiyede
coyucaipOeva macavure diede, &i yavaiyede.

3 Iye ydvaiye méque Jamenijica coyuibi ma-
macui borore. Yi macu, Nai cuca cainumua,
pOetedejaquemave @muvape ijdravai. Jémenijicui
macu, maje jabocu Jesucristo, fai jabocu David
bacul pdramecube & Que baru Jesucristo pdecube,
@l amuvape arojae boje.

4 BYbenita Jémenijicu jaddovaimi parurdreca
caiva pOevare maje jabocu Jesucristo mamacure.
Jémenijica jddovarejaquemavu diede javeneca &i
nacovaiye baquede Jesucristore yainore jaruvari.
Que baru Jesucristo Jamenijicui macube, @i Umepe
me cue boje.

5 Jamenijicu Jesucristore epede daibi fiujare
Jesus &i yavaiye méne beori coyuicOjeimarare, @i
mearo dacaiye boje bojecubeda, fiuje coyurdjiyepe
ayu caino jobordcavure, ne ju ardjiyepe ayu Jesus
&l yavaiye méne, ne darajiyepe ays @l urlpe, apevu
maére ne jinajiyepe ayu mearore ére.

6 Aru muja mdre ndacavabu. Jesucristo i
beoimaratamu muja. § jinamu muja.

7 Caive mujare, Jamenijicui wumarare,
Romacavure, Jamenijica beorejaquemavua mujare
& jina marajivuare. Majepacu Jamenijica, maje
jabocu Jesucristomaque, mearo dacajacuri mujare
bojecubeda @i me boje. Aru torojuri cure dajacuri
mujare cdrijimevuava.

Pablo #i jdcunuiyurd Romacavure
(Hch19.21)

8 Mamarumure coyuiyuva mujare yope: Caivu
ijdravacavu japiaivaubu muje borore, muje ju aiye
boje Jesucristore. Que baru yu jiyubu torojuede
Jémenijicure fiwje baju urdque muje ju aiye boje
ére Jesucristobe cadateni, “Pueno baju meacebu

u”, Jamenijicure yure are dayw, obediva poevane
]ap1a1ye boje muje ju aiyede ]esucrlstore

9 Yu memecayubu J@menijicure ji timei ji
bueiyede pOevare @i yavaiye meéne Jesucristora.
Cainumua ji coyuiyede Jamenijicuque
jéniacavayubu mujare. Jamenijicuvacari majibi
jave ji coyuiyede.

10 Javemiareca jacunuiyuriduive yu mujare.
Que baru jéniavaysbu J@menijicure, @i jare
dacunure daquiyepe ays mujare. Aru i uribury,
jdcunucuysmu mujare.

11 Pare jdiyuvue mujare, cadatecuyus mujare yOpe
fai Espiritu Santoi cadateiyepe yure, muje pueno
parurilime cuvardjiyepe ays muje ju aiyede Jesure.

12 Ybépe ayuwbu yu: Muja mare yure
cadatenajaramu. Aru mujare mare yu

cadatecuyumu. Aru clindture torojuriva
cadatenajarevus maje bajumia.

13 Muja, jive, majijard iyede: Obedinumua
jAcunuiyuriducace yu mujare, buecuyus mujacavuare
mare, ne ju ardjiyepe ayu Jesure nope ji bueiye-
pedeca apenoa imaroai apeyajuboacavure, ne ju
ardjiyepe aya napedeca. Bbenita nuri buojabevu yu
muje yebare cireja.

14 Coyuiye jauvu yure Jamenijicui yavaiye méne
caivu pOevare, ina yavaivare fiuje ydvaicamuare aru
ina apecamuare yavaivare mare, aru majidivure
aru majibevure mare.

15 Que baru ydcapiiravu uetubeva bueiyucu iye
yavaiye méne mujare, Romacavuare, mare.

Pablo &i coywino Jamenijicui ydvaiye me paruéde
(Mr8.38;1C01.18;,Ga3.11; He 10.35)

16 Cuyebevu yu JesUs @i yavaiye méne coyuyu.
Jave majiva yu caiva pOeva ne japiaru diede,
aru ne ju aru Jesure, Jamenijicu meadacuyure
nare @i paruéque. Mamarumure Jamenijicu
meadaiyurejaquemavs judiovare caivu jipocamia.
Ybenita caride & meadaiyubi judiova dmevure mare.

17 Jaémenijicui ydvaiye méque coredvaivabu
aipe darl Jamenijicu “Boropatebeve muja ji
jdinore”, @i aiyede majare. Jamenijica yOpe
dacaibi ina Jesure ju aivare. Cliindjaravae ne
japiaiyede @i yéavaiyede ju adama ére. Aru no yoboi
caijdravua ju adama éire cainumua. Javede yOpe arf,
Jémenijicu toivaicGjenejaquemavs éi yavaiyede: “Ina
Jamenijicui boropatebede daimara macavu ne ju
aiye boje ére, apurdjivabu cainumsua. Que baru

coatede dabemara madrajivabu na Jamenijicure
jaruvari”, toivaicOjenejaquemavu Jémenijicu.

Pablo Gi coywino pdeva ne dmeina daiyede
(Ef4.17-18)

18 JTamenijicu cavard mearocacu jorojini jadimi
pOevare ne puedabe boje #re aru ne dmeina teiye
boje apevuque. Que baru Jamenijica RQdjine
daibi nare ne drumetede daiye boje ne bajumia
Jamenijicui yavaiyede javene.

19 Pdeva coredvari buojadama apejinore aipe
Arojacure Jamenijicure. Bvacari jadovaimi nére
aipe coredvari buojardjivure aipe &rojacure fre.
Que teni cuedaibi ndre, ne coredvardjiyepe ayu ire.

20 Jamenijicure flame buojari jdmema. Bbenita
jdinomu &i paruéde cliiméne. Que baru Jamenijicui
caiyede cuedaijarava bacarOmata pu caride madre,
caiva pdeva coredvarl buojadama aipe arojacure
Jamenijicure aru @i paruéde mare, &i cuedaiye
boje.  Jamenijicui daiye bdaquede jari, caivu
coredvaivubu @ére. Que baru @i pdevare Rdjine
daiyede flame “Jémenijicure coredOvabetecacu yu”
aribuojabenama na.

21 Pdeva coredGvadama fai Jamenijicu parucu
baju cucure. Bbenita mearore jibenama ére pueno
baju meacupe. Aru torojuede madre jibenama ére.
“Meacubu mu”, aru “Meavu mi dacaiyede fiwjare”,
ye abenama fire. Quénora ubenina ddpiadama na.
Aru japiarl coreOvabenama na. Aru dme matuiye
dapiadama na arumevupe.

22“Me coredvaivebu fiuja”, ariduyama na. Bbenita
que aivavacari drumevs tede nuflama na.

23 Dajocadama na ne mearore jiyede
Jamenijicure, fai cainumua cucure. Quénora
mearore jiyama na pépeimarare, ne puradque
daimara macavure, yope yaindjivare majapedeca,
apeve @muvape, aru apevus mMmijinape, apevu
dimarape, aru apevu papeivupe paivuare mare.

24 Ne Jamenijicure dajocaiye boje, Jamenijicu
mare dajocaibi ndre, ne dardjiyepe ayu yOpe ne
dmeina daiysepe. Que teni pdeva cuyojard vaiye
baque boje urard ijetede dadama na ne bajure.

25 Ju aiyubenama iye ydavaiyede jdvene
Jamenijicurd.  Quénora ju adama borocuede.
Mearore jiyama aru puedadama Jamenijicui
cuedaiye baquede. Ybenita Jamenijicure, caiyede
dayu bdacure, puedabeni mearore jibenama na.
Aru dari jidovamenama ne puedaiyede dre.
Bbenita mearore jiye jauvu Jamenijicure caiva, aru
cainumua. Quédecabu.

26 Que baru Jamenijicu dajocaibi nare, ne
cuvardjiyepe ays ne ameina daiywede aru ne
cuyojarOre mare dardjiyepe ays. Que teni nomiva
dmeina dadama ne bajure. Dajocari émuvaque ne
dajuroede, dadama ne bajumia apeve nomivaque.

27 Aru émuva mdre nopedeca dmeina dadama ne
bajure. ParurGreca uma apevu émuvare. Dajocari
nomivaque ne dajuroede, dadama ne bajumia
apevu amuvaque. Cuyojard bajubu ndpe ne daino.
Que baru ijetede dadama na ne bajure, ne dmeina
daiye bhoje.

28 PGeva majibenama Jamenijicure. Ne
Jamenijicul yavaiyede javene coyuiyede ]aplalyabe
baque boje, Jamenijicu dajocaibi nare, ne

dardjiyepe ayw yOpe ne dmeina pueno baju dare
nuiye urdpe, dmeno vaindjiyepe ays.

29 Quédata cainumua ameina baju dadama na.
Ameina dari, apevare madre dare daiyuma na.
Jecuma na pueno wrard ne cuvaede. Ameina
dapiadama apevure, daiyuriva nare amenore. Joro-
jifiama na. Pdevare boari jaruvadama na. Jarari
pare, Adamateiyuma na. Jujovadama na. Ameina
drojama ne baju. Yavadama japiabenoi amenore
apevui borore.

30 Coyuyama dmenore caiva ne jdpiainoi apevui
borore. Ameina jaddama Jamenijicure, aru
Jémenijica mare ndre dmeina jdimi. Ye baju dmema
apevure. Dapiadama ne baju “¢Meara marica apevu
pueno?” Aru, “Mearatamu fizja apeva pueno”,
adama na. Mamae ameina teiyede cuedadama na.
Ju abenama nébucuvare.

31 Japiari majibenama na. Dabenama népe
“Pardjivae”, ne aiye baquepe. Apevure jdiyubenama
na, aru névua bajure, ne ciramicavuare mare ubema
na. Apevu ne ameina daiyede nare, pueno bajura
dari arumeteiyubenama na. Aru apevure mare
cOmaje droje jdiyubenama na.

32 Majima me bajureca Jéamenijicu fidjicOjefiure
@l daicOjeiyeque caivae yOpe ameina daivure.
Coavacuyume ndre ére jaruvari, ne dmeina teiye
boje. Hbenita pueno urard dare nufilama na. Aru
torojurive me jddama apevua ameina teivare nape

dmeina daivare. Aru, “Me dadama”, adama na ne
borore.

2

Jamenijicu @i coyuino plevare ne daiye méne o
dmene

(Mt7.1;16.27;,Lc6.37; 2 Ti4.14)

1 Mu ayus baru apeva ne borore, “Néjiye jauva
nare ne dmeina teiye boje”, ari buojabevu “Ameina
dabevua yu. Que baru fdjiye jaubevu yure”. Mi
coreoOvaiyede apeva ne dmeina teiyede, mu mare
pOecurecabu. Que baru napedeca dmeina dayubu
mu. Que baru “Apevure fdjiye jauve” miaru, “Yure
mare fidjiye jaava" ainopebu no.

2 Ma]lVH ma]a jdveque Jamenijicu fdjine dayure
caivua ina ndpe dmeina daivure.

3 Jamenijicui aru apevure “Nédjinajaramu muja
muje dmeina teiye boje”, dapiabejace mu, pOecupe,
mi nape cliindturu teiyede Jamenijicu abecuyure
mure mare, “Néjicayamu mu mi dmeina teiye boje”.
Noépe jave acuyume mure. Aru, “;Najimecuva
vaiquidica?” ari dapiabejace mu, mi dmeina teiye
boje. Jamenijicu jave fidjine dacuyume mure mare.

4Puedabecupe tebejacu mu Jédmenijicure, &i pare
mearo clliméno boje. Jamenijica cOmaje aroje jdimi
mure. Duibajiena napini coreibi mure. Coreodvajacu
mu jave Jamenijica meacure mique, &l ue boje mi
jaravaquiyede mi dmeina teiyede. Mi oatuvaiye
boje, mearo dacacayume mure.

5 Ybenita mi amelime boje, amepedabu mu.
Daiyubeve mu yoOpe Jamenijicui urdpe.  ®re
japiaiyubeva aru mi daiyede mare oatuvaiyubevua
mu. Que teni pweno dmeno baju daysbu mu
mi pueno wurard baju fdajiquiyede J&menijicui
fdjiovaquijdrave baquinoi pdevare, ne ameina teiye
boje. Dijarava baquinoi caiva pdevare Jamenijicu

jAcayume cliinaturse. Aru jorojini jari, fajine
dacuyume ndare, ne dmeina teiye boje.

6 Dijarave baquindi Jamenijicu bojedacuyume
caiva pOevare ndre coapa YyOpe ne daiye
baquepedeca ijaravure.

7 Pdeva cainumua mearo daiva baru apevure,
aru wsrive baru Jamenijicui daquiyepe aivu
nare meara baju yOpe @i urdpe, aru urivae baru
Jamenijicul coyuquiyepe aive nare “Mearo
daivubu muja” ainore madre, aru wurive baru
Jémenijicul apure daquiyepe aiva ndre cainumua,
ne coatebenajiyepe ayu dére jaruvari, ndrecabu
Jémenijicul cure daquimara jaravae climeéjdrava
baquinore éque.

8 Ybenita pbeva ne urdpe cainumua daivua
baru Jémenijicui urd pueno, aru dapiabeva baru
Jamenijicure, japiaiyubeva baru &i yavaiyede javene,
aru ju abevua baru dre, quéda daiva baru dmenore
cainumua, dmeina dardjive, narecabu Jamenijicul
jorojini fidjine daquimara pare.

9 Caive ina pOeva dmeina daive fdjinajarama
aru chiorajarama, judiova mamarumure caivu
jipocamia, aru judiova dmevu mare.

10 Ybenita caiva ina pdeva mearare, Jamenijicu
dacuysme ndre coapa meara baju yOpe &l urope.
Aru coyucuyume nare, “Mearo daivabu muja”.
Aru clrijimevava me cure dacuysme ndre mare,
judiovare mamaremure caive jipocamia, aru
judiova @mevure mare.

11 Que baru Jémenijicu jdimi cliindtura caivu
pOevare.

12 Judiova &mevs, cuvabeva Jamenijicui

daicOjeiyede &1 coyuwiye baquede Moisés bacure,
bijardjarama na coapa ne dmeina teiye boje, die
daicdjeiyede majibevava. Que teni ndacapliravu
coatede daimara marajivubu Jamenijicure
jaruvari, ne dmeina teiye boje. Bbenita judiovare,
cuvarivare Jamenijical daicOjeiyede @&l coyuiye
baquede Moisés bacure, Jamenijicu Hajine
dacuyume ndre coapa ne dmeina teiye boje, ne
dabe boje yope iye daicojeiye coyuiyepe. Que teni
nacaplirave mare coatede daimara marajivabu
Jamenijicure jaruvari, ne dmeina teiye boje.

13 Jamenijicu abebi “Boropatebeve muja ji
jdinore”, ina @i daicGjeiye baquede coyuiyede
japiaive bacavareca dabevuva yoOpe @i daicjeiye
baquepe. Quénora Jamenijicu ajebu “Boropatebevu
muja ji jdinore”, caivue inare yOpe @i daicdjeiye
baquepe dajurorivure.

14 Ina judiova dmeva cuvabema Jémenijicui
daicdjeiye &1 coyuiye baquede Moisés bdacure.
BYbenita apenumua dadama na yoOpe Jémenijicui
daicOjeiye baquepe, Jamenijicui cuedaiye baque
boje nare ne mearo dapiaiyeque.  Que dari
jddovadama na ne coreOvaiyede ne Umei
mearore Jamenijicul jdiyede aru dmenore mare,
cuvabevuvacari iye Jamenijicui daicOjeiyede @i
coyulye baquede Moisés bacure.

15 Ne daiyeque jddovadama na ne coredvaiyede
ne Umei aipe Aarojaene Jamenijicul daicdjeiyede
@l coyulye baquede Moisés bacure. Apenumua
“Boropatebevu yu” aru apenumua “Boropateivu
yu”, ne ari dapiaiyeque jddovadama na ne jave
coreOvaiyede diede. Aru ne ddapiaiyeque mare

jddovadama na diede. Que baru apenumua ari
dapiadama ne baju “Mearore dayubu yw”, aru
apenumua “Amenore dayubu yu”, ari ddpiadama
na.

16 Que teni iye Jémenijicui bojedaiye pGevare ne
daiye baque boje Valqulyebu yOpe ]1 yavaiye méne
coyuiyepe Jémenijicui fNajiovaquijarave baquinoi
pOevare, ne ameina teiye boje. Dijarava baquinoi
Jamenijicu Jesucristore fdjine daicOjecuyume
pOevare, ne yaveni dmeina dapiaiye boje aru ne
yaveni dmeina daiye baque boje méare. Nopedeca
coyuyubu yu Jémenijicul yavaiye méne.

Judiova ne daiyuro yope Jamenijicui daicOjeiyede &l
coyuiye bdquepe M0isés bdcure

17 Mujacaplrave adavé “Judiovabu fiyja”. Aru,
“Jémenijicu mearo dacacuyube fujare, fiuje cuvae
boje @i daicOjeiyede @i coyuiye baquede Moisés
bacure”, ari dapiadavé muja. Aru coyuyavi
muja apevuare, “Nujarecabu Jamenijicu jina. ®i
beoimaratamu fizja”.

18 Aru adavé muja, “Majidivebu Jémenijicui
urore Nuje dardjinore”. Aru adavé muja yOpe:
“Majidivebu mearore aru dmenore mare pdeva ne
dardjinore. Que baru beoiye jauva nare mearo
bajure. Diede majidivabu, fiuje bueiye boje
Jémenijicui daicOjeiyede @i coyuiye baquede Moisés
bacure”, ari dapiadavé muja.

19 Muja bueni buojariduyavé bueiyede javene
ina majibevure, ylOpe fhai jdfiu nuvaiyepe jari
eabevure. YOpe ari, coyuyavé muja: “Apevure,
majibevure, me majide daivabu fiwja. Nare
bueivubu ne coredvabede, ne jari eabevupe

mautebenajiyepe aive”. Aru muja cadateni
buojariduyavé ina mearore coreOvabevure, ne
coreOvardjiyepe aiva diede, noOpe fai pé€oinore
cuvacu cadateiyepe feminoi curivare. YOpe ari,
coywyavé muja: “Apevure corelOvabevare me
cadateivubu fiwja. Nare cadateivabu ne fieminoi
curivape mautebenajiyepe aivu”.

20 Aru muja adavé yope: “Nuja bueivubu ina
majiéde eabevure, ne mearore majinajiyepe
aive. Aru bueivebu ina majibevuare mare, ne
coreOvardjiyepe aiva”, adavé muja. Muja ari
dapiadavi muje cuvae boje Jamenijicui daicdjeiyede
@l coyuiye baquede Moisés bacure me majidivu
caiyede aru caiye muje majiéde javene.

21 ;Muja bueiva apevure, aipe teni dabevuré
muja yope muje bueiyepe? Muja “Navamejara”
alvavacari apevuare, muja mare favadava muja.

22 Muja “Dabejard d@meina mujemarebucuvare
jarsvari” aivevacari apevuare, muja Indre
dadavé dmeina mujemarebucuvare jaravari.
Muja ubevuvacari pépeimarare, muja mare
puedabenamu Jamenijicure aru & jiede mare.

23 “Nuja judiova mearamu apevus pueno, fiuje
cuvae boje Jamenijicui daicOjeiyede @i coyuiye
baquede Moisés bacure”, adava muja. Ybenita
nope aivavacari puedabevu dmeina yavadavé muja
Jamenijicure, ju abevu @i daicdjeiyede.

24 Javede yOpe ari, Jéamenijicu
toivaicdjenejaquemava @i ydvaiyede: “Ina poeva
judiova dmeve dameina ydvadama Jamenijicure,
muje Admeina dari jddovaiye boje”, ari
toivaicOjenejaquemavs.

25 Muje ju aru Jamenijicui daicdjeiyede &i coyuiye
baquede Moisés bdacure, cadateive mujare muje
amuva cajede buraicdjeiye, muje majinajiyepe
aivae muja Jamenijicu jinare. HYbenita muje ju abedu
iye Jamenijicui daicdjeiye baquede, ye cadatebevu
mujare iye cajede buraicdjeiye.

26 Ina judiova @mevu buraicdjemema ne cajede.
BYbenita ne dare yoOpe Jamenijicui daicdjeiyede @i
coyuiye baquepe Moisés bacure, majibevuva diede,
Jamenijica jave jdimi nare cliinatura @i jaiyepe
muja judiovare, muje cajede buraicjeivupedeca.

27 Mujacaplirava cuvarivabu iye Jamenijicui
daicOjeiyede &1 coyuwiye baquede Moisés bdacure,
aru buraicojeivabu mare muje cajede. Ybenita
ye dabeve muja yOpe Jémenijicul daicOjeiyepe.
Quénora ju abevu diede. Que baru apevu,
judiova dmevu, ne cajede buraicdjemevureca, ne
daiyede yOpe Jamenijicui daicdjeiye @l coyuiye
baquepe Moisés bacure, ne boro coyuri adaimara
marajivabu muja, judiova, Jémenijical Tiajine
dardjiyepe aive mujare, muje ju abe boje die
daicojeiyede.

28 Ina pOeva aive baru “Ydébu judiovacacw,
mearore jiys Jémenijicure”, caive ina judiova
baju dmema na. Aru ina ne cajede buraicdjeivs,
Jémenijice jina tenajiye boje, caive ina mare
judiova baju @meni, Jamenijica jina d&mema na.

29 Pbenita ina pdeva mearore jiva Jémenijicure
judiova bajupe ju adama Jaémenijicure ne Umei.
Ina pdeva Jamenijicui daicjeiyepe buraictjeiva ne
cajede, caiva ina judiova baju dmema na. Ybenita
ina pdevare Jamenijicui Espiritu oatuvacayube ne

limene, dacuya nare Jémenijica jinava. Ndrecabu
judiova baju. Que baru narecabu mearore buojari
jiva Jamenijicure jave, @i cadateiye boje. Ne baju
daiyeque buojabema jiva mearore Jamenijicure.

3

1-2 Aru apecu &l aru yure: “Caive majidivebu
ina judiovare Jémenijicui beoimara macavure. ¢Mi
dapiaru, ina judiova meari apeva pueno aru ne
cajede buraicojeiye cadatebedi nare?” yope ari,
coysjebu yu: “Jdju.  YOpe ayabuICa yu. Plecu
judiovacaca baru, pare meavu ére. Aru ca]ede
buraicgjeiye pare cadateiva judiovare, ne nope
jddovaiye boje Jamenijicu jinare. Mamarumure
Jamenijica jidejaquemava judiovare @i yavaiyede,
maje ju ari, aru bueni apevure, meadari corena-
jiyepe ayu diede”. Que ajebu yu.

3-4 Ybenita apecu @i aru yure: “Apevu judiova
ju abema Jémenijicui yavaiyede. ¢Ne ju abe boje,
dabecuyuba Jamenijicu nope @i aiye baquepedeca?”
yOpe ari, coysjebu yu: “iBi, ye que dmeva! jAipinumu
vaibéjarOri ndpe! Jamenijicu jave dacuyume yOpe
@l alye baquepedeca. Caiva pOeva ne borocm‘u
Jémenijicucaplirave cainumua borocubecube &”.
Javede yope ari, toivaicdjenejaquemavu Jamenijica
@l yavaiyede:

Mi fdjine daiyede yure ji ju abe boje mure, apevu
jdiva aipe dari najine dayure yure, puedari
mure ardjarama na mi borore: “Daibi yOpe
&l aiye baquepedeca majare. Borocuca dmemi
&”, ari toivaicOjenejaquemavs.

5 ¢Aru apecu @i aru yure: “Maja judiova maje
dabede yOpe Jamenijicui daicdjeiye baquepe
majare, jddovaivabu  Jamenijicucapliravare
pueeno meacu bajure &i jave daiyede yOpe @i aiye
baquepedeca cainumua, mearo dayure pleva ne
mearo dabede”, aipe aji yu? ¢Aji yOpe apevu pOeva
ne aiyepe, “Jamenijicucapiirava jorojini jari, fidjine
dayus baru majare, judiovare, @i fajiovaquijdravu
baquindi pdevare, ne dmeina teiye boje, amenore
dayu bajebu a”?

6 iBi, ye que amevu! jAipinamu  vaibéjar0ri
ndpe! Jdve maru no, Jamenijicu ye fdjine dari
buojabejebu ijaravucacure cliindcura yoOpe @i
dmeina teiyepedeca.

7 Cllindcu pOecu @i jinoque mearore pépeimarare &i
corelvare daru pOevare urard baju Jémenijicu
meacure caive pueno, jave Jamenijica fajine
dacuyume dre, @i que daiye boje.

8 Que baru maje dmeina daiyede maje coredvare
daru Jémenijicure pweno meacus bajure, apevu
pdeva yope adama: “Ameina dardjarevy, Jémenijicua
@l jAdovaquiyepe aive majare meacu bajure caivu
pueno”, adama na. Apevua pdeva boro coyuri
adariduyama yure, ji nope aiye boje. Que aivs,
borocuma yure. ]amem]lw Ndjine dawyame ina
borocurivure yOpe nére fidjine daiye jauépe, ne que
aiye baque boje.

Caivs pdeva maje boropateino maje dmeina teiye
boje

(Ga2.16)

9 ¢Mearama maja judiova apeva pueno
Jamenijicui jdinore?  jQue ameva! Jave jari

coreovaivabu judiovare aru judiova dmevure mare,
caivu cllindturae ameina teivare. Caivu ijaravacavu
maje dmeina daiyue boje cOjeimarape curivabu.

10 Yope ari javede Jamenijicu
toivaicOjenejaquemavs &l yavaiyede:

Pbecu cubebi meacu Jamenijicul jdinore. Ye
cllindcu payu cubebi.

11 Caivu pdeva coredvabenama mearore. Aru caivu

pOeva Jamenijicu jina mare teiyubenama.

12 Caiva pOeva dajocadama Jémenijicure,

drumetedama dre. Mamatedama caivu cliindturs.

Ye cOmaje droje jAmeni apevure cadatebenama

nare. Name dabenama mearore. Ye cllindcu payu

cubebi.

13 Ne jijecamu yOpe pOetbeu Vvoitdcupebu. Que

baru ne ydavaiyeque jorojine dadama Jamenijicure.

Borocurive yavadama apevure, jujovardjivae. Ne

yavaiye yOpe adai jimape paiyebu. Que baru ne

yavaiyeque dmetede dadama apevure.

14 Ameina dari yavadama apevure, ijiva ne yavaiye.

15 Que baru cérijifiama boarfi jaruvaiyuriva pdevare.

16 Ari ne nuinoi fdjine dadama pdevare, aru ma-

matede dadama, aru chiore dadama nare.

17 Torojure dabeni aru cdrijine dadama p0Oevare.

18 Ye clindjino quijinoreca puedabenama

Jamenijicure mare, ari toivaicdjenejaquemavs.

19 Majidivebu maja caiye iye Jamenijicui
daicOjeiyede @i coyuwiye baquede Moisés bdacure
toivacaino madcardre caive maja judiovare,
maje majinajiyepe ays majare mdre dmeina
teivare. Caivae bi ardjarama ]amem]lcm ]éln01
@l Ndjiovaquijdrave baquindi plevare, ne majié

boje fidjiye jaurdre ndare, ne dabe baque boje yope
Jamenijicui daicdjeiye baquepe.

20 Tye daicdjeiyeque TName boropatebema
Jamenijicui jdinore. Quénora iye daicOjeiyeque
pOeva coredvaivabu caivuare dmena matuiyede.

Jémenijicu @i jdino pOevare boropatebevupe ne ju
aiyede Jesucristore
(Gd2.16; 3.20)

21 Ybenita caride Jamenijica coredvare daibi
majare aipe dari coyuarl buojayure pOevare
“Boropatebeve muja ji jdinore”, Jesucristoi
daiye baque boje. Aru yodpe dacaibi majare &i
daicOjeiye baquede dabecuva. Hbenita Jamenijicul
daicdjeiyede @i coyuiye badquede Moisés bacure aru
ina Jamenijicul yavaiyede coyucaipOeva macavu ne
toivaiye baquede madre javede coyurejaquemavu
aipe dacuyure Jamenijicu diede.

22 Jamenijicu coyuibi pOevare “Boropatebevu
muja ji jdinore”, ne ju aiyede Jesucristore. Caivu
pOeva cliindturatamu. Que baru Jémenijica nope
coyuibi caivure Jesucristore ju aivure.

23 Maja caiva pOeva dmene daivubu maja. Que
baru noépe daivure Jamenijicu “Boropatebevu
muja”, abecube majare, maje dabe boje yodpe i
urope.

24 Ybenita Jamenijicurecabe pueno meacu baju.
Que baru jiyube mearore bojecubeda. Que teni
coyuibi “Boropatebevua muja ji jdinore” caiva ma-
jare, maje Jesucristore ju aiyede. NOpe bojecubeno
dari, Jesus fhdjine dabede daibi majare, maje

dmeina teiye boje yope pdecu &i yebacacure bo-
jedari Iyepe, & dajocaquiyepe ays & memeino
dmeno baju bacardre.

25 Jamenijica jorojini jaimi maje &dmeina
teiyede. ~ Que baru dajocacuys @i jorojiyede,
darorejaquemavs Jesucristore, & Majiquiyepe
ayu pOeva ne ameina teiye boje. Que baru
Jesucristo yaidéjaquemave maje yaijuroede. Que
teni @& jiveque bojedarejaquemavu pOevare
ne ameina teiyede. Jesas @i yaiye baque
boje, Jamenijicucaplirava arumeteibi maje
dmeina teiyede caive maja Jesucristore ju
aivure. Jamenijica yOpe vaidé darejaquemavu,
jddovacuyu aipe dari coyuri buojayu pOevare
“Boropatebevu muja ji jdinore”.

Jipocamia Jémenijica  majidejaquemavs
darocuyu Jesucristore, @i bojedaquiyepe ayu
pGeva ne dmeina teiyede. Que baru Jamenijicu
napinejaquemavu pdeva ne dmeina daiyede. YOpe
Ndjine dabecuyupe vaidéjaquemave ne &ameina
teiyede.

26 Ybenita caride Jamenijicu quéda vaibébi peva
ne ameina teiyede. Quénora dmeina teiyede bo-
jedaibi &, jddovacuyu pdevare boropatebevure @i
jdinoi. Que teni Jamenijicu coreodvare daibi @i
daino pueno mearo bajure, “Boropatebevua” ayu
caivua Jesucristore ju aivure.

27 sCaride “Boropatebevu maja”, ari majidi maja,
muje dépiaru7 Nc')pe arl majibeve maja. ¢Aipe
teni diede ndpe ari majibedi maja? ¢Jamenijicui
daicOjeiyepe dari cOmajidu, “Boropatebevus”
abecuyuba Jamenijica majare? jQue dmeva! Maja
dari buojabevu yOpe caiye Jamenijicui daicOjeiyepe

cainumua. WUYbenita pdecu & ju aru Jesucristore,

Jémenijicuvacari boropatebede dacuyume ére i
jainoi.

28 Pdecu cubebi Jamenijicu “Boropatebecubu
mu” @ aimu, Jémenijicui daicOjeiyede daiye
boje. Quénora caivu pdeva ju aivare Jesucristore,
“Boropatebevu muja ji jdinore” aibi Jamenijicu.
Que baru acu pdecu cubebi “Meacutamu yu” ays.

29 ;DApiaivaré muja Jémenijicu ucure judiova
quévura & jinava? Jave dmevua no. Jamenijica ubi
judiovare aru judiova @mevure madre & jinava.

30 Cliindcurabe Jamenijicu. Que baru Jémenijicu
coyuibi judiovare “Boropatebevua muja ji jdinore”,
maje ju aiyede Jesucristore. Aru quédeca
coyuibi judiova amevure mare “Boropatebevu
muja ji jdinore”, ne ju aiyede Jesucristore. Que
teni Jamenijicurecabe coyuys caive majare
“Boropatebeva muja”, maje ju aiyede dre.

31 Dinumy, ¢coysiveba maja pOevare ne dajo-
cardjiyepe aivu Jémenijicul daicjeiyede @i coyuiye
baquede Moisés bacure, Jamenijicui coyuiye boje
maja boropatebevure maje ju aiyede Jesucristore?
iBi, ye que dmevua! jAipinumu vaibéjarOri nope!
Quénora caride maje ju aiye boje Jesucristore
pueeno baju daiyusrivebu maja yoOpe Jémenijicui
daicdjeiye baquepe.

4

Abraham mdcui darijddovaino mdcar0
(Gd 3.6)

1 Caride mujare coyuquijiva yu aipe Jamenijicui
daiye baquede javede maja judiova majefiecu
macure, & damia Abraham.

2 Jamenijicu & coyuru Abraham madcure,
“Boropatebecubu mu ji jdinore”, & macui mearo
daiye baque boje, Abraham macucapiirava coyuyu
buojajebu, “Ydévacari mearo daive ji bajuma”.
BYbenita flame nope ari buojabema Jémenijicui
jdinore.

3 Aru yOpe ari, Jémenijicu toivaicdjenejaquemavu
@l ydvaiyede: “Abraham ju arejaquemavu
Jamenijicure. Que baru Jamenijicu
coyarejaquemavs are, ‘Boropatebecubu mu ji
jdinore’, &i ju aiye baque boje Jamenijicure”, ari
toivaicOjenejaquemavs.

4 Nai jabocu @i bojedaiyede ére memecaipdecure
@&l memecaiye boje, pOecu cubebi “Bojecubeda
jinomu no” ays. Quénora caive majidivabu bo-
jedaiye jaurOre Nai memecaipdecure.

> Ybenita ina pdeva eaiyubevure boropatebenore
Jémenijicul jdinore ne mearo daiyeque, *
‘Boropatebeva muja’, ari coyucayume Jémenijicu
Nujare, fHuje daiye boje”, ari ddpiabenama na.
Quénora “Nuja ju aivabu Jamenijicure, fiai coyuyure
pdeva boropatebevure ne ju aiyede ére”, ari
dapiadama. POeva nOpe dapiaive, ye ne dabedeca
mearore, Jamenijicucapilirava, pOevare uCy, COyuibi
“Boropatebeva muja ji jdinore”, ne ju aiyede dre.

6 Nopedeca David bacu ari toivarejaquemavu
Nai pOecure Jé@menijicui torojure dainore
dabecureca mearore Jémenijicu “Boropatebecubu
mu ji jdinore”, & ainore. YOpe ari, Jamenijicu

David bacure toivaicOjenejaquemavs éi yavaiyede:

7 Ina jave torojurivare, ndreca Jamenijicu
drumeteibi caiye ne ju abe bdaquede i
daicdjeiyepe, aru jdmemi ne ameina teiyede
mare. .

8 Aru fiai jave torojucure, ireca Jamenijicu &i dmeina

teiyede coyurl fdjine dabecube, ari toivarejaque-

mavu David bacu.

Que ari, “Jamenijicu Najine dabecuyume nare ne

dmeina teiye boje”, aiyuromu.

9 ¢Aru judiova cliindvava torojurive buojaidi
yOpe iye David bdacui coyuiye baquepe?  jQue
dmevu! Judiova dmevae mare nopedeca jave torojuri
buojadama na. Dapiajard cojedeca Abraham
macure. Jave coyuivu yu yjare 1ye Jémenijicui
toivaicGjeiye baquede &1 yavaiyede: “Abraham ju
arejaquemavs Jamenijicure. Que baru Jamenijicu

coyurejaquemavu dre, ‘Boropatebecubu mu ji
jdinore’”.

10 ;Aipiyede ndpe ydvarejaquemari Jémenijicu
Abraham macure? ;Jave buraicOjenejaquemari
Abraham mace @i cajede dinumure?  Bi, &
macu buraicdjemenejaquemave: &i ca]ede careja.
Jamenijica nodpe yavarejaquemavu & macure @i
cajede buraicdjequiye jipocamia.

11 Que baru Jamenijica ndpe yavariburu yoboi,
Abraham macu buraicéjenejaquemavu &l baju
dicajede. Aru @i yOpe buraicgjeiye baque jddovaiye
barejaquémavu dre, @i majiquiyepe ayu & madcu
Jémenijicui coysimu mdacu boropatebecure &i
jdinoi, Abraham macui ju aiye boje Jamenijicure.

Que teni caive ne cajede buraicOjemevuva ju

aivare Jamenijicure, &l coyuquiyepe aiva ndre
boropatebevure @i jdinoi, Jamenijicu Abraham
macure tede darejaquemavu néfiecupe pays.

12 Aru @& mace mare majefiecu macu
barejaquémavue maja cajede buraicdjeive bacavu
ju aivere Jamenijicure. Bbenita majefiecu macu
dmenejaquemavy, maje cajede buraICOJelye baque
boje. Quénora majefiecu macu barejaquémavu
maje ju alye Dboje Jamenijicare, nopedeca
majefiecu mace Abraham macu & cuepedeca ju ays
Jamenijicure @i cajede buraicdjequiye jipocamia.

Boropatebeno ]ﬁmenijiw “Yépe dacacaywmu
mure”, 4l aino mdcar0 Abraham mdcure
(Ga 3.7,18,29)

13 Javede Jamenijicu arejaquemava Abraham
macure yope: “Mure aru mipdramena marajivare
mearo dacacayamu y«. Miparamena marajivure
jicuyumu yu 1]aravure ne cuvardjiyepe ayu caiva
ijaravacavure”, arejaquemavs Jémenijicu Abra-
ham mdacure. BYbenita Jamenijica yope abede-
jaquemavue Abraham mdcui daiye bdque boje,
yOpe @l daicOjeiyede &1 coyuiye baquepe Moiseés
bacure. Quénora Jamenijica yOpe arejaquemavsu
Abraham madcui ju aiye baquede ére, coyucuyu @
macure “Boropatebecubu mu ji jdinore”. Que
teni Jamenijica mearo dacacuyu barejaquémavu &
Mmécure aru caive apevuare mare ére ju aivare.

14 Ybenita Jamenijicui jidu ijdravure ina &i
daicGjeiyede & coyuiye baquede Moisés bacure
cuvarivare, ne cuvardjiyepe ayu diede, ye baju
dmejebu pOeva ne ju aiye Jamenijicure aru ye baju

dmejebu Jémenijica “YOpe mearo dacacuysmu”, &l
aiye baque mare.

15 Jamenijicui daicdjeiye @i coyuiye baqueque
Moisés bacure coyubedejaquemavu “YOope mearo
dacacuyemu”, @i aiye bdaquede. Jamenijicui
daicOjeiye @l coyuiye baqueque Moisés bacure
jorojini jari, Najine dayube plevare, ne vaini turi
daiye boje diede. Bbenita Jamenijicui daicdjeiye &i
coyuiye baque Moisés bacure cubedu, iyede vaini
turl daiye mare cubejebu.

16 Abraham macui ju aiye baquede
Jémenijicure, Jémenijice arejaquemavs & macure,
“Boropatebecsbu mu ji jdinore”. Que teni
jddovarejaquemavu “YOpe mearo dacacuysmu”,
@l alye baquede, mearo dacaiye bojecubede jave,
caiva Abraham mdcui paramena madrajivure.
Jamenijicu nope darejaquemavu & meaca baju
boje. Aru Jamenijicu jave daCHyame y0pe &l aiye
baquepedeca. Abraham macui pdramena marajivabu
Jamenijicui daicdjeiyede &i coyuiye baquede Moisés
béacure dabevu. Quénora Abraham macui paramena
marajivabu ju aive Jémenijicure, yope Abraham
mécui ju aiye baquepedeca ére. Que baru pdeva
Jémenijicul daicOjeiyede cuvarivare aru poeva
diede cuvabevure mare, caiva maja Jamenijicure
ju aivare, majefiecu macupe payw barejaquémavu
Abraham macu.

7 Yope ari, Jémenijica toivaicOjenejaquemavu
apecure @i ydavaiyede: “Yu obediyajuboacavu
néfiecu macuydre dacaysmu yu  Imure”,
arejaquemavs Jamenijicu Abraham macure. Que
baru Jaémenijicui népe aiye boje, fiai Abraham
macui ju aimu “YOpe dacacaysmu”, &l aino macard

bojecurdtamu. Jémenijica nacovaimi yaivu
bacavure yainore jaruvari, ne apurdjiyepe ayu
cojedeca. Aru Jamenijicu cuedaibi &l daicdjeiyeque
no jipocai cube baquede.

18 NoOpe pOeva ne ddapiaiyepe, Ja@menijicui
alye baque Abraham madacure ye buojabequiye
barejaquémavu. HYbenita Abraham macucapiiravu
ju arl Jamenijicure napini coredejaquemavs.
Que teni obediyajuboacavu néfiecu macupe péya
buojarejaquemave & maca.  Jamenijicy, yOpe
ari, toivaicdjenejaquemavu apecure al yavalyede
“Obedivua tenajarama na miparamena marajive”,

arejaquemavs Jamenijica Abraham macure.

19 Dinumu Abraham mace pare bucucu
barejaquémava. Quijino bajura jaurejavéya cien
paiwjua & cuvaquino. Aru &i ]uedO(:uva]urorore
juedocuvarl buojabecu &i baju yaiyé bacui bajupe
cuvarejaquemavus Abraham macu. Aru jimarepaco
baco, Sara baco, mare bucuco barejaquémavs.
Que baru juedoearI Dbuojabedejaquemavu
0 maco. Bbenita Jémenijicure & ju aiye
parubetebedejaquemava.  Quéda cainumua ju
arejaquemavs Jamenijicure.

20 Abraham mdacu dajocabedejaquemavu
cainumua @i ju aiyede Jamenijicure. Ye “Bi aiye
baquepe yure Jamenijicu dari buojabecube”, ari
dapiabedejaquemavu & macu. Quénora @i ju aiye boje
Jémenijicure, paruce darejaquemavs & madcure,
@il juedocuvaquiyepe ayu. Aru parucu teni @i timei
cainumua, “Parucu bajubu mu”, avarejaquemavu @
macu Jamenijicure.

21 Que baru &i baju ari ddpiarejaquemavu

parurdreca, “Jamenijicu jave buojaibi yure
dacayu yOpe @i alye baquepedeca”, avarejaquemavu
Abraham macu.

22Que baru, “Boropatebecubu mu jijainore”, arl
coyurej aquemavu Jamenijica Abraham macure, &i
ju aiyede dre.

23 Ybenita Jamenijica toivaicdjemenejaquemavu
“Boropatebecubu mu ji jdinore”, &l aiye baquede
Abraham macure boje quécura.

24 Quénora Jamenijicu toivaicdjenejaquemavu
diede majare b0]e mare. Majare mare Jémenijicua
coyacuyume “Boropatebeve muja ji jdinore”,
maje ju aiyede dre, Jesucristore, maje jabocure,
nacovaimu macure yainore jaravari.

25 Jamenijicu yaidé darejaquemavu
Jesucristore majare boje, maje ameina teiye
boje. Aru Jamenijica coyurejaquemava majare
“Boropatebeve muja ji jdinore”, @i nacovaiye
baque boje Jesure yainore jaruvari. Caiye diede ju
aivebu maja.

S

Pdeva ne boropatebeno Jamenijicui jdinore

1 Jamenijica coyuibi majare “Boropatebevu
muja ji jdinore”, maje ju aiyede #re. Aru
clrijimevava cure daibi majare maje jabocu
Jesucristo Jamenijicaque.

2 Maje ju aiye boje Jesucristore, & cuvare daibi
majare Jémenijicui mearo dacaiye bojecubede.
Aru maja curivabu caride Jémenijicul mearo
dacaiye bojecubeque. Que baru torojurivebu
maja maje limei, maje coreoOvaiye boje cliinajdravu

baquinéi ]amem]lm acayure majare “Mujarecabu
yOpe ji urOpe”. Aru hdjine dabecube majare
cojedeca.

3 Aru maja maére torojurivabu maje timei maje
Ndjiyede, maje coredvaiye boje pueno urard napina-
jivare maje fidjiye boje.

4 Aru torojurivabu maje imei maje napiye boje,
maje corelvaiye boje Jamenijicu cadateyure ma-
jare maje fdjiyede cainumua. Que baru napini
coreivebu Jémenijicure jidubevuva.

> Maje napini coreiyede Jémenijicui mearo
dacaquiyede majare, cuyebenamu maja.
Caride coyuquijive mujare aipe dari majidivare
cuyebenajivare. Jémenijics daroibi fiai Espiritu
Santore &l cuquiyepe ays maje Umei, & majide
daquiyepe ays majare Jamenijicui umarare.

6 Maja dmeno daivu, maje baju mearo daiye ma-
jibedeca, Cristocapiirave yaidéjaquemava majare,
maje ubedeca Jémenijicure. Jamenijicui beoijarava
bécardi yaidéjaquemavu & macu.

7 Acu pBecu yaiyubebi apecu pdecure boje, mearo

dayure. Acu pOecu cuejubl, jidubecuva yaiyucu
apecu pOecu meacure boje, apevure cadateyure.

8 Ybenita Jamenijicu jddovaimi majare aipe
@l wrard wede majare, daroys bacu Cristore, &i
yaiquiyepe ays majare boje, maje dmeina teiyedeca
careja.

9 Maja majivue Cristoi mearo dacaiye baquede
majare, yaiya majare boje. Hi jive meiye baque
boje, ]amenl]lw coyuibi majare “Boropatebevu
muja ji jdinore”. Bi nope wrard mearo dacaiye
baque boje majare, maje ameina teiyedeca



Romanos 5:10 XXVii Romanos 5:13

clreja, jdve majidivebu maja. Que baru pueno
wrar0 Cristoi mearo dacaquiyede majare,
maje Majimenajiyepe ayw danijdrave Jémenijicui
fdjiovaquijrava baquinore pdevare, ne dmeina teiye
boje.

10 Majacapiirava maucuvarejaquemavs
Jémenijicure. Bbenita Jamenijicucaplrava
cdrijimene ~ darejaquemave majare, daroyu
bacu mamacure @i yaiquiyepe ayu majare
boje. Que teni caride Jamenijicui yOvaimaramu
maja. Cristol urard mearo dacaiye baque boje
majare @i yaiyede, jdve pueno wrard mearo
dacacuyume majare caride, apucu cojedeca.
Maje cuede cliindvupe maje jabocu Jesucristoque,
meadacuyume majare Jamenijicul jorojiyede
jaruvari.

11'Aru pueno baju Jémenijica coyure daibi
majare maje fajiyede, “Jave torojurivebu maja
Jémenijicul jdinore”, maje jaboca Jesucristoi
carijimene daiye baque boje majare Jamenijicuque.
Que baru cuyebenajaramu maja maje napini
coreiyede Jamenijicure.

Pablo #i coyuwino Adan mdcw aru Cristo ne borore

12Tavede fai imu mace mamaremucacu bacuy, @i
dmia Addan, dmeina tedejaquemavs. Aru coatede-
jaquemava & macu Jémenijicure jaruvari, dmeina
teni. Que baru caiva pOeva mdare Adan mdcui
yObocave coatedama Jémenijicure jaruvari aru
yalydma mare Addn macui dmeina teiye béque boje

13 Que teni Jémenijicui coyaquiye jipocai &i
daicojeiyede Moisés bdacure, caiva ijaravacavu
dmeina teive barejaquémavs. Dinumure

cireja @l  daicOjeiye cubede, Jamenijicu
corevabedejaquemavu pdevare ne dmeina teiyede.

14 Ybenita caive ijaravacave, Addn mdcui
yObocave coatedama Jémenijicure jaruvari,
Adadn macul dmeina teiye baque boje. Adan
macu darejaquemavu Jamenijicul daicOjemenore.
Que baru coatedejaquemavua Jamenijicure
jarwvari. Aru caive @i yObocavs, Jamenijicui
daicOjeiyede cuvabede ju abeva &mevuvacari,
coatedejaquemavu Jémenijicure jaruvari.
Aru Adan macul daiye bdaquepe payureca
barejaquémavu fai Jesucristo. POeva jacopayama
ne daiye baque bojede. Caivu pOevare Jémenijicu
jdimi ameina teivape, Adadn macui ju abeno
macard boje. Nopedeca Jamenijicu jdimi pOevare
boropatebevupe, Cristoi ju aino macard boje.

15 Ybenita ina pucard émuva cllindturs dmema.
POect mamarumucacu, Adan mdcu, ju abecu
bacureca  Jamenijicure, Jémenijicaucaplravu
urar®0 mearo dacaibi pOevare. Jave caiva pOeva
coatedama Jamenijicure jaruvari, Adan mdacuil
ju abeno macard boje. Ybenita Jamenijica pueno
meacu bajutame. Que baru pueno urard mearo
dacaibi obedivu pOevare & mearo dacaino macard
bojecubenoque daroys bacu Jesucristore, @i
meadaquiyepe ayw nare. Adan mdcui daino
macard amedaivua pdevare. Ybenita Cristoi daino
macard meadaive plevare. Aru Cristoi daino

macard mearo bajubu Adan macui daino macard
pueno.

16 Que baru Jamenijicu mearo dacaibi pOevare
bojecubeda, Adan macu ju abecu bacureca dre.
Adan macu cliindra & ju abe boje, Jamenijicu

arejaquemava & macure, “Mu aru miparamena
marajiva mdre Ndjinajaramu, mi ju abe boje yure”.
Bbenita obedivu pdeva ju abevureca cainumua baju,
Jamenijicu aibi majare, “Néjimenajaramu muja,
muje ju abe boje yure”, &i pueno meacu baju mearo
dacaiye boje.

17 Jave cliindcu @mu, Addn madcu, @i ju abeno
macard boje, caiva apeva pdeva mare coatedama
Jamenijicure jaruvari. HYbenita jave baju cliindcu
@mu, Jesucristo, @i daino madcard boje, obedivu
pOeva meatedama Jémenijicaque. Que baru caivu
maja jacopuiva bacavu Jémenijical mearo dacaino
bojecubenore, maja @i coywimara macavubu,
“Boropatebevu muja jijainore”. Jarava clliméjaravu
baquindre cuvardjaramu maja Jémenijicuque,
cliindcu &mu, Jesucristo, & daino macard boje.

18 Que baru noépe cliindce @mu macu cliindra
@l ju abeno madacard boje, Jémenijicure jare
darejaquemavus caive pOevare boropateivupe.
Nopedeca cliindce &mu, Jesucristo, cliindra i
mearo daino macard boje, Jamenijicu jdimi plevare
caiyajuboacavure boropatebevupe, aru me apure
daibi nare coapa.

19 Aru cliindcu @mu mdacu @i vaini turi ju abe
boje, caiva amene daivue barejaquémava. Nope-
deca cliindcu @#mu, Jesucristo, @i daiye boje yope
Jémenijicui urdpe, boropatebevupe tede daibi obe-
divua pOevare Jémenijicui jainore.

20 Ybenita obediwjua Addn mdacu ydbore aru
obediwjua Cristoi daquiye jipocai, Jémenijicu
coyurejaquemavu @i daicOjeiyede Moisés bacure,
coreOvare dacuyu pOevare urard dmeno ne daiyede.

Que teni pueno urard ju abede nurejaquemavu
na macavu. Ybenita pOevacapliravae ne urard dmeno
daiyedeca, Jamenijicucaplirave, cOmaje droje jafiy,
pueno urard mearo baju dacarejaquemavu na

macavure, . . _ )
21 Que baru pdeva ne dmene daiyue paruétamu,

ne coateiye boje Jamenijicure jaruvari. Nope-
deca Jamenijiculi mearo dacaiye obedivu pOevare
pueeno baju paruétamu aru cuvare daiva jdravu
cliiméjdrava baquindre éque, &i jaiye boje obedivu
pOevare boropatebevupe. Aru Jamenijica yOpe
mearo dacaibi pdevare, maje jabocu Jesucristoi
dacaiye baque boje.

6

Pdeva ne cue Cristoque ctiindvupe
(Ga2.20; Col2.12)

1 ;Maje ju aiye boje diede, aipe dardjidi maja
caride? iPueno Aamenore dare nulye jauri,
Jamenijicui jddovaquiyepe aiva @i pueno urard
mearore?

2 iBi, ye que amevu! jAipinumu vaibéjardri ndpe!
Majarecabu boari jaruvaimara macavupe paivs.
Aru dmeno majare boari jaruvayus bacupe pain-
otamu. Que baru dmeina teiye jaubevua majare.
Aru “Dare nuiva baru 8menore me curdjaramu maja
Jamenijicuque”, ari buojabeva maja.

3 Jave majidivaebu muja aipe teni jddovaimara
mdcava_Jamenijicure ocoque. Maje jadovaiye
baque Jémenijicure ocoque apevure coredvare
darejaquemave maja curivare Jesucristoque
cliindvape. Iye maje fidjijuroede maje dmeina
teiye boje, Jamenijicu fHdjine darejaquemavu

fire majare boje. ®re yaidé dayus, Jamenijicu
dajocarejaquemavu ére cliindcuva.

4 Maje jddovaiyede Jamenijicure ocoque, yaivu
bacavupe barejaquémavu maja, yOpe jaravaimara
macavupe Jesucristoque pde jaruvainoi, mam-
abaju cuvardjiva fique. YOpe vaidéjaquemavu Je-
sucristore. Majepacu Jamenijica @i parué pueno
mearoque nacovarejaquemava @ macure yain-
ore jaruvari, apucuyure cojedeca, maje ména
curdjiyepe ayu caride Jesucristoque cliindvupe.

5 Que baru maje yaive bacavape paiye boje
fique cliindvupe @i yaiyede, jdve nacovaimaramu
maja yainore jaruvari éque cliindvupe &i apué ma-
maene.

6 Aru majidivubu maja maje cue baquede
javede, Jesure ju ardjiye jipocare. Cristo @i
yaiyede jocucuwjaravena bijarorejaquemavae maje
dmeina daiyue parué bdaquede. Jémenijica nodpe
dacarejaquemavu majare, maje dabenajiyepe ayu
maje ameina daiyuede yOpe yebacavu ne jabocui
cOjeiyede daiyepe.

7Ybenita jabocu cubebi cdjefiu yaiyé bacure. No-
pedeca maje yaiye baque boje Cristoque, coat-
ede darejaquemavu majare, maje dmeina daiyuede
jaravari.

8 Maje majié boje maja yaiva bacavupe Cristoque
@l yaiyede, coavaimara marajivabu maje dmeina
daiyuede jaruvari. Nopedeca majidivabu maja
curdjivare me Jesucristoque, maje ju aiye boje
Jéamenijicure caride aru cainumua.

9Maja majidivebu Cristo nacajafiu macure yain-
ore jaruvari. Yaibécube & cojedeca. Caride yaino

buojabevu éire yaivaino.

10 Que baru Cristo yaidéjaquemavu cllindra,
yaibécayu cainumua, parebede dacuayu maje
dmeina daiyuede. Aru Jamenijicul paruéque cubi,
daiyucu yope Jamenijicui urdpe.

11 Quédeca ddpiajard muja muje baju yope:
“Ameina teiye parubebu, Jesucristoi daiye baque
boje. Que baru daicOjemeve yure caride. Yu
yalyé bacupe payubu dmeina teiyeque. BYbenita
yu apucubu Jamenijicuque, @i parué boje Yu
cavu dayw yope Jémenijical urdpe, cuca cllindvupe
Jesucristoque”, ari dapiajard muja.

12 Ameina daiyuede daichjemejara muje bajure.
Daicdjeiva baru muje dmeina daiyuede muje bajure,
coatenajaramu muja Jamenijicure jaruvari.

13 Que baru daic6jemejara muje dmeina daiyuede
muje bajure aru muje Uimene mdre. Quénora
daicOjejara Jamenijicure muje bajure aru muje
Umene.  Nacajaive bacavupe paivebu yainore
jaravari, aparajiva cojedeca. Que baru Jamenijicu
mataiyeda cOjejacarl muje ddpiaiyede aru muje
daiyuede mare, mearore dare daquiyepe aivs.

14 Muje Aameina daiyuede daicdjeiye jaubevu
mujare. Jawbevua mujare mdare muje daiye yOpe
Jamenijicui daicOjeiyede @i coyuiye baquepe Moisés
bacure. Bbenita muja me curivabu cari, Jémenijicui
cure daiye boje mujare cliindvape Jesucristoque,
@l urope dari. NoOpe daibi Jémenijica @& mearo
dacaiye boje bojecubeda.

Pablo @i jévari coywino yebacateinora maja
mearore daicdjeimarare

15 ; Aipe ardjidi maja? ¢Amenore dardjidi, ma-
jare daiye jaube boje yope Jamenijicui daicdjeiyepe
@l coyuiye bdquede Moisés bdacure? 0 quéda
Jamenijicu puweno meacu baju arumeteidi maje
dmeina teiyede? {Bi, ye que amevua! jAipinemu
vaibéjardri ndpe!

16 Jave majidivabu muja iyede. Yebacateivu
baru apecure, mujare ju aiye jauva dre. Quédeca
muja ju alyurivae baru muje dmeina daiyuede, mau-
mena daiye jauquiyebu mujare diede. Aru coate-
najaramu msuja Jamenijicure jaruvari. UYbenita
muja ju alyurivae baru Jémenijicure, pueno baju ju
ardjaramu éire. Que teni me curdjaramu muja, daiva
@l urdpe.

17Tipocamia muja ju arejaquemavs muje dmeina
daiyuede yOpe yebacavu ne ju aiyepe ne jabocure.
Bbenita apejdravare muja ju arejaquemava muje
Umei iye yavaiyede javene, Jamenijicui japiari eare
daiyede mujare apeva ne bueiyede. Que baru
mearore jinajarevu Jémenijicure.

18¥recabe daicdjene dabecu mujare muje dmeina
daiyueque. Quénora mujamu &i yebacavupe paivs,
dardjive mearore.

19 Yu coyuyubu mujare yope muje majiépe,
muje japiardjiyepe ayu ji bueiyede. Jipocare muja
yebacavupe barejaquémavs, dardjive dmenore.
Ameina daive barejaquémavs muja. Aru ju abeni
Jémenijicul daicOjeiyede, daive &dmenejaquemavu
muja @l urope. Nopedeca caride yebacavupe
tejard muja, dardjiva mearore. Mujare Jémenijicui
coavaiye boje dmeina daiyede jaruvari, cainumua
dare nujara paeno mearore.

20Jipocamia muje dmeina daiyueque yebacavupe
paiva barejaquémavae muja. Aru mearore daivu
dmenejaquemava dinumure.

21 Ye mearore eabedejaquemave muja iye
muje dmeina daiye baqueque. “Torojurdjivatamu
fwja”, arl dapiaridurejaquemavs. Bbenita
torojubedejaquemavue muja. Que baru caride
cuyevae muja, muje ameina daiye baque boje,
coatede daiye pOevare Jémenijicure jaruvari.

22 Ybenita Jamenijicu daicdjemene daibi mujare
muje ameina daiyueque. Quénora epeibi mujare
yOpe @i yebacavupe. Que teni cainumua
memecaiyuarivabu muja Jamenijicure. Aru
Jamenijicui coatede daiye boje mujare muje dmeina
daiyuede jaruvari, pueno mearo dare nuivebu
muja, cuvardjive jarave climéjdrave baquinore

fique.
23 POeva ne dmeina daiye bojebu ne coateino
Jamenijicure jaruvarl. Bbenita ina curiva

Jesucristoque cliindvape, cuvama ne bojeva,
Jamenijicul mearo dacaiye boje bojecubeda, ne

cuede dque caride aru cainumua.

7

Pablo #i jévari coywino purabwoinora Jamenijicui
coyuiye baquede Moisés bdcure
1 Muja, jive, coredvaivabu jave iye ji coyuquiyede
mujare caride. Coyuquijive Jamenijicul
daicdjeiyede &1 coyuiye baquede Moisés bdacure.
POeva daicOjeimaramu dieque ne cuede Ccdreja
ijaravui pu ne yaiyeta.

2 Que baru Jamenijicui daicGjeiyede &i coyuiye
baque Moisés bacure yope cliindco nomio
purubuodope paiyebu, cucodo jimarepacuque
@i yaibéde cdreja dqueda. Bbenita ai yaidu, iye
daicljeiyede aipe dabejebu 6 dinumu.

3 Que baru ico apecuque cuco baru jimarepacure
jaruvari @i cuede cdreja, dmeina dajebu 6 aru
“dmeco” ajebu Ore.  Ybenita jimarepacw bacul
yainiburu yobore, cdjeimo dmejebu 0 dinumu. Que
baru purubuodo baru apecuque, dmeina dabejebu
0.

4 Muja, jiva, judiova, Jesure ju aiva, quédeca
vaive mujare. YOpe ému @i cuvaepe jimarepacore,
Jémenijicul daicOjeiye @i coyuiye baque Moisés
bacure cuvarejaquemava mujare. Que baru
iye daicOjeiyeque daicOjeimara marejaquémavu
muja. Bbenita Jesucristoi yaiyede, caivu ina ére ju
ardjiva madre yaidéjaquemava #que Jaémenijicui
jdinore. Que teni muja mare yaive bdcavupe
bare]aquemava fique. Que baru iye daicdjeiyeque
daicOjeimara dmevae Mmuja caride. YOope nomio,
jimarepacu bdcui yainiburu ydbore, 0i purubuoiyepe
apecuque, nopedeca muja mare muje coateniburu
yObo yainore jaruvari, yOpe nacovaimarape paiva
curivabu Jesucristoque cliindvape. Maje cuede
Jesucristoque cliindvupe, yopedecabu majare: ©
majemarepacupe payu pueno mearore dari nure
daibi majare, maje curdjiyepe ays pueno mearo
fique.

5 Ybenita maje curdjiye jipocai Jesucristoque,
maje dmeina daiyue baque boje, coatedejaquemavsa
maja Jamenijicure jarauvari.

Yopedeca barejaquémavae majare: Pueno
dmenore dare nurejaquemavs maja, peeno baju
coatenajive Jémenijicure jarwvari. Jémenijicu
daicdjeme maque apejiene majare Moisés bacure &i
coyuicOjeiye baqueque, yOpe pueno urard amenore
dare darejaquemava maje dmeina daiyuede. Que
teni maja maje bajure daicdOjenejaquemave aru
maje dapiaiyede mare, pueno baju dmeina tenajivs.

6 Ybenita caride daicOjememaramu maja
Jémenijicul daicOjeiye &l coyuiye badqueque Moisés
bacure. Jipocamia yebacavupe barejaquémavu
maja. Diede ju aiye jaurejaquemavua majare.
Bbenita Jamenijicure memecabevebu maja
javecardque, yOpe @i daicOjeiye @&l coyuiye
baquepe Moisés bacure. Quénora Jémenijicure
memecaivabu maja mamaroque caride, yOpe
fNai Espiritu Santoi cure daiyepe majare apué
mamaeque. Que baru daivebu yope iye
daicOjeiyepe majare jaué cube boje, quénora maje
daiyue boje.

Pablo “Ameina tede daiye cue ji baju” ari, i
coywino

(Ro13.9;Ga5.17)

7 ¢Aipe coyuiye jauri majare caride? ¢Meameni
Jamenijicui daicdjeiye @& coyuiye baque Moisés
bacure? Meame dmevua. NOpe dapiaiye jaubevu.
Bbenita ji daicdjeiyede coredvaquiye jipocare,
coreOvabedejacact yu ji ameina daiyue cuede.
Cliindro iye daicOjeiyecard, “Aujimejacu apecua @i
cuvaede”, aino cubedu, dujimejebu yu apevus ne
cavaede.

8 Daicdjeiye cubedu, maja d@meina daiyubejebu.
Bbenita Jamenijicul daicdjeiye @i coyuiye bdaque
Moisés bacure coredvare darejaquemavua yure
dujiye jawbede pOevare.  Bbenita no yoboi, ji
coreOvaiye boje diede, urardreca dapiari bérejacacu
dujiyede. Ji dmeina daiyue boje, jujovaimumu yu.
Que baru aujiva yu.

9 Apenumua iye daicOjeiyede coredvabecy,
torojuce barejacdcu ji baju. Coredvabedejacacu
boropateyu ji baju. Hbenita cliindjdravs ji japiaiyede
yo daicdjeino, “Aujimejara” ainore, wre &dmeina
daiyede bérejacacu yu. Aru yaiya bacupe coateyu
barejacacu Jamenijicure jaruvari.

10Témenijica coyuridurejaquemavs &i daicGjeiyede
Moisés bacare pOeva ju ari diede ne curdjiyepe
ays me aque ijjAravare aru jarave cliiméjdravu
baquindre mare. BYbenita bijare darejaquemavu
yure. Ji dabe bdaque boje ylpe Jamenijicui
daicOjeiyepe, coatede daimu marejacace Vyu
Jémenijicure jaruvari.

I Ji coredvaiye bdque boje, cliindro i
daicOjeiyecard @i coyuiye bdque Moisés bdacure,
jejovaimupe tedejacacu yu ji dmeina daiyue boje.
Nurié ddapiabedejacace yu. BYbenita ji nope daiye
baque boje, ju abedejacacu Jamenijicure. Que
teni ji dmeina daiyue boje coatedejacacu yu
]amenumure jaruvari yaiyé bacupe no daicdjeino
cliindroque.

12 Que baru dmecubu yu. BYbenita Jamenijicui
daicdjeiye @i coyuiye baque Moisés bacure dmeno
cubetamu die. Que baru yo Jémenijicui daicgjeino
cliindro mare ameno cubenotamu. Pueno baju

mearotamu, yOpe Jamenijicuvacari pweno baju
meacupe. Aru pldeva nore mearore daivu
torojurivabu.

13 ¢No daicdjeino mearo aru torojure daino mare
coatede daidi yure Jamenijicure jaruvari yaiyé
bacupe? iBi, ye que dmevu! jAipinumu vaibéjar0ri
nope! Quénora ji baju dmeina daiyue boje, coat-
edejacacu yu Jamenijicure jaruvari yaiyé bacupe.
Ji ju abede no daicdjeino mearore, jddovaiva aipe
peeno dmeno baju ji dmeina daiyuede. Que teni
Jamenijica coyurejaquemava no daicdjeinore, ji
majiquiyepe ayu aipe pueno admeno baju ji dmeina
daiyuede.

14 Maja judiova majidivubu Jémenijicui
daicdjeiye &l coyuiye baque Moisés bacure pueno
mearo baju Jamenijicui Espiritu Santoi epeiye
baque boje diede aru & jie baque boje mare. Bbenita
yacaplirave daicOjeimumu ji dmeina daiyueque.
Aru dmecubu yu. Yévacari daysbu yOpe ji dmeina
daiyuepe. YOpe yebacacu, apecui bojedaimupe
payubu yu. Aru ji dmeina daiyue fai yebacacui
jabocupe painomu. Que baru yurecabu daicGjeimu
j1 Ameina daiyueque.

15 Jave coredvabevu aipe vaiyede yure aru ji
daiyede mare. YOpe ji daiyuepe dabevu yu. Ybenita
iyebu ji jaiyube ji daiye.

16 Ji daiyubede dayu baru, jddovaive yu
Jamenijicui daicdjeiyede méne.

17 Yévacari dayubu iye dme ji daiyede. Ybenita
que dabevu jiue boje. Quénora ji dmeina daiyue cue
boje careja ji limei, diebu dmeina tede daiye yure.

18 Yu majiva yure me cubede. Ji limei mearo

cubeva. Ydévacari daiyuve méne. Bbenita ye
buojabevu dayu méne yope ji urdpe.

19Tye méne, ji daiyuede, dabevu yu. Quénora iye
dmene, ji daiyubede, daivu yu.

20 Yu dayu baru ji daiyubede, yu dmevu dayu
diede. Quénora ji dmeina daiyue cue careja ji Umei,
diedecabu dmeina tede daiye yure.

21 Que baru yu coredvaiva aipe vaiyede yure
cainumua. Méne daiyuve yu. Ybenita quénora ji
daiyeque dmene eaivu yu.

22 Torojuri uvu Jémenijicui daicdjeiyede ji Umei.
Aru daiyuriduiva yu diede.

23 Ybenita ji ameina daiyueque daicdjeimumu
yu. YOpe boaipOeva ne maucuvarddaiyepe Imaro
jabocure, nopedeca ji dmeina daiyue maucuvare
daivu yure.

24 Que baru jave yu, pOecu, cOmaje drojacubu yu.
BYrarOreca jauva yure meadaipOecure, daicOjeimu
dmequiyepe aivs ji dmeina daiyseque aru coateimu
dmequiyepe aivu Jamenijicure jaruvari.

25 Yu mearore jiyubu Jémenijicu pueno meacu
bajure. Brecabe maje jabocu Jesucristore
cadatede dayu yure. YOpe cuva yu: Yavacari
Jamenijicure ju aiyuvu yu. Aru fire memecaiyuvu
yu. Bbenita nope ji daiyuepe daiye majibevu yu
cainumua. Quénora apenumua daiva yu yOpe ji
dmeina daiyueque.

8

Espiritu Santoi cure daino poevare yOpe @i urOpe
(Mr 14.36;1 Co 3.16; G4 3.17-19; 4.5-7)



Romanos 8:1 x1 Romanos 8:5

1Caride maja Jesucristoque curivabu cliindvupe.
Que baru coatebenajaramu maja Jamenijicure
jaruvari, maje dmeina teiye boje.

2 Nai Espiritu Santoi daicdjeiye boje yure caride,
cure daibi yure Jesucristoque cliindvape. Que baru
jave cure daibi yure. Que teni fiai Espiritu Santo ji
dmeina daiyuede daicOjemene daibi yure. Que baru
ji baju dmeina daiyue coatede dari buojabevu yure
Jamenijicure jaruvari yaiyd bacupe.

3Jémenijicuvacari dacarejaquemavu majareiye
&l daicojeiye @i coyuiye baque Moisés bacure dari
buojabede. Pdeva ne dmeina daiyuede ue boje,
nava daicOjeiyepe dari buojabedejaquemavu ne
majiéque. Que baru iye daicdjeiyeque Jamenijicu
meadayu buojabedejaquemavu pdevare ne dmeina
teiyede jaruvari.

Bbenita Jamenijicucaplirave darorejaquemavu
mamacure, & jicure, jarauvacacuys pdeva ne dmeina
daiyuede, maje curdjiyepe ayw dmeina daiyubevuava.
Nai mamacu darejaquemavu ijdravui pdecupe,
cuvacu @i baju yoOpe apevua pOeva, dmeina teivu
ne bajupe. Ybenita Jesucristocaplirava ye dmeina
dabedejaquemavu cainumua. Bbenita Jémenijica
Ndjine darejaquemave mamacui bajure, @i
bojedaquiyepe ays maje d&meina daiyuede,
meadacuys majare maje dmeina teiyede jarauvari.

4Jamenijicu darejaquemavu nope, dare dacuyu
majare caiye @i daicOjeiyepe me. Majarecabu
dabevu yOpe maje baju urdpe. Bbenita majarecabu
daivu yOpe Nai Espiritu Santoi urdpe &i paruéque.

> Ina pOeva daivae yOpe ne baju daiyue
daicOjeiyepe ne majiéque mare, ndacaplravu

dapiadama ne baju uede. Bbenita ina pdeva daiva
yOpe Nai Espiritu Santoi daicdjeiyepe & majiéque,
nacaplirava ddpiadama fai Espiritu Santoi wede.

6 Muja dapiari daive baru muje Umei uede,
mujacaplirave jave yaivae bdacavape paivubu,
coateiva Jamenijicure jaruvari. Ybenita muja
dapiari daive baru fai Espiritu Santoi uede,
mujacapilravu jdve apurivs, cdrijimena me curivabu
muja Jamenijicuque.

7 Que baru fiai pGecu dapiari dayu baru &i baju
uwede, maucuvarijuabebi Jamenijicure. Arujave ye
daicdjefia buojabebi Jémenijicure & bajure mare.

8 Que baru ina pdeva daiva ne baju uede ne ma-
jiéque jdve Jamenijicure torojure dari buojabema
na.

9 Ybenita mujavacari, fiai Espiritu Santoi cue boje
mujaque, muja dabeva yope muje baju urdpe muje
majiéque. Quénora daivaebu muja yOpe fiai Espiritu
Santoi urdpe @i majiéque. Acu pdecu cuvabecu baru
fiai Espiritu Santore éque, Cristo jice &memi &.

10 Bbenita mujacapliravue curivebu Jesucristoque
cliindvape. Aru fiai Espiritu Santo apure daibi
mujare. Muje baju coapa yoOpe yaiva bacavape
coateivatamu muja muje dmeina daiyue boje.
Bbenita mujavacari apurive me curivebu carijimena
Jamenijicuque “Boropatebeve muja ji jainore”,
@l ari coyuiye baque boje Jesucristoi dacaiyede
mujare.

11 Aru Jamenijicu fiai Espiritu Santore nacovare
darejaquemavs Jesucristore yainore jarsvari. Nai
Espiritu Santoi cue boje mujaque, apure dacuysme
muje bajudre, muje cuvardjiyepe ays mamaiime.

Aru iye mamaiimeque muja cuvardjaramu paraéde,
dardjive no mearore yOpe muje daiyuepe.

12 Muja, jive, que baru daiye jauva majare fai
Espiritu Santoi majiéque, yOpe @i urdpe. Daiye
jaubeva majare yOpe maje baju urdpe maje ma-
jiéque.

13 Muja daive baru ydépe maje baju urdpe
muje majiéque, jave coatede daimaramu muja
Jamenijicure jarwvari caride. Aru Jamenijicu
Ndjine dacuyume mujare cainumua. HYbenita muja
dajocaiva baru muje dmeina teiyede caride, aru
muja daicOjemeva baru muje dmeina daiyuede muje
bajure, fiai Espiritu Santoi cadateiyeque jave me
curivebu carijimena Jémenijicauque.

14 Caive ina Jamenijicui mdra daivubu yope
Espiritu Santoi urdpe, @i jaboteimarape paivs.

15 Javede jiduriva barejaquémavae muja
Jamenijicure. Bbenita fai Espiritu Santo,
Jamenijicui daroimus macu, yebacavupe tede
dabebi mujare yOpe muje daicdjemenajiyepe ayu
bedidva cojedeca muje dmeina daiyueque. Que
baru jidure dabebi & mujare. Muja jidubevu
coateiyede Jémenijicure jaruvari, muje ameina
teiye boje. NoOpe vaibéquiyebu mujare. Quénora
fai Espiritu Santo majide daibi mujare, curdjivare
yOpe Jémenijicui urdpe. Que dayw fai Espiritu Santo
@l majiéque “mu, jipacu”, ari coyure daibi majare
Jamenijicure.

16 Nai Espiritu Santo cubi maje fimei, majide
dacuys majare Jamenijiculi mara juedojinape
paivure.

17 Jamenijicui maramu maja. Que baru

jacopurdjaramu {ire caiye iye Jamenijicai
mearo dacaiyede, @i jiquiyede &i pdevare. Aru
jacopurdjaramu maja Jesucristoque iye Jamenijicui
jiquiyede éire. Bbenita Jesucristope drojameva maja
cdreja. Que baru fidjivubu Jesucristope ijaravui.
Aru fidjive baru caride, jave cliinajdrave baquino
meara baju bardjdramu maja yOpe Jémenijicui
urdpe, Jesucristope. Aru Jémenijice “Mearamu
muja”, ari coyacuyaIne majare.

Jémenijicui jaddovaquino &i pdeva meara bajure
(2Co5.2-4)

18 Jave majive yu urard mearore Jamenijicu
dacacuyure majare, maje torojurdjiyepe ays maje
Uimei @i oatuvaquiyede majare yOpe @i urope. Que
baru ye baju dmevua majare maje fidjiyede ijaravure,
maje cuede yOpe Jamenijicui urdpe daiye jaué boje
careja.

19 Caivu Jamenijicui cuedaimara napini coreivu,
pare jaiysrivebu Jémenijicul oatavaquiyede caivu
@l mdrare yOpe &i urdpe, mamatimeque meara baju.

20 Caiye iye Jamenijicui cuedaiye baque “Yope
vaiquiyebu” &l aiye baquedeca, vaibéva yoOpe @i
urope. Caiye bijare nuivu. Bbenita @i cuedaiye baque
cllindro ye bijabeva. Quénora Adan macui dmeina
teni @i ju abe baque boje Jamenijicure, Jémenijicu
bijaicOjenejaquemava diede.  Hbenita cainumua
dmeniduiyebu yOpe. Quénora caive Jamenijicul
cuedaimara napini coreivebu, Jémenijicul
meadaquiyepe aiva caiye iye &i cuedaiye baquede
yOpe &i aiye baquepedeca.

21 Caiye Jamenijicui cuedaiye baque bijare nuiye
jauva javede aru caride mare, yOpe yebacavure

ne daiye jauépe ne jabocul daicOjeiyede. Ybenita
cliindjarave  baquiné  Jamenijicu  dajocare
dacuyume diede. Aru mamaro mearo dacayume
caiyede. Quédeca urard meara dacuyume caiva i
marare.

22 Maja majidivubu javede pu caride madre caiye
iye cuedaiye baque Najiyede yOpe juedocu pOeteyure
Ndjiyepe.

23 Aru maja mdre cuvarivabu fai Espiritu
Santore, Jamenijicui daroimu madacure majare,
mamaremure maje ju ari buiyede Jesure. Que
baru majavacari napini coreivebu dijaravure,
Jamenijicui 8meina teiye cubede daquijarava
baquinére majare coapa, maje curdjiyepe
Jamenijicul marava, yOpe @i urdpe.

24 Jamenijicu meadarejaquemavua majare. Ma-
jare napini corede dari @i daquiyede yOpe @i aiye
baquepedeca, meadarejaquemavua majare. Hbenita
jdive iye maje napini coreiyede, jave napini cor-
eiye dmevu die. POecu cubebi napini coreyu iyede
@i jave jaiye baquede.

25 Pbenita napini coreiva baru iye maje jamene
cdreja, napini coreiye jauvua majare.

26 Quédeca fiai Espiritu Santo cadatecudayube
majare, paruebevare, maje mearore daiye majibe
boje. Maje wrard majibe boje, jéniaiye jaurdre
Jamenijicure majibeve maja. Aru aipe dari
jéniainore mare majibeve maja. Que baru fai
Espiritu Santovacari, maje coyuiyuede majicy,
jéniacaibi Jémenijicure majare boje. Que teni time
coturi, coyuibi Jamenijicure iye maje coyuiyuede,
maje yavaiye majibeque.

27 Nai Espiritu Santo j@niacaibi Jémenijicure

parurdreca, cadatecuyw Jémenijiculi pOevare yOpe
Jémenijicul urdpe. Que baru Jémenijicus, caiva
pOeva ne dapiaiyede majicu, majibi Espiritu Santoi
dapiari daiyuede.

Cristo @i cadateino caiye maje daiyede
(2C03.18;, Ga4.19; Fil 3.10)

28 Maja majidivebu Jamenijicure urivae baru,
Jémenijicu  cadateyure majare cainumua.
Jémenijica mearo dacaibi majare caiye vaiyede
majare, @i cutuimara macavere. Aru javede,
mamarsmure, Jamenijica majidejaquemavu
aipe drojarivare dacuys majare, @i cutuimara
marajivare.

29 Jipocamia Jamenijica beorejaquemavu & jina
madrajivare. Hi beoimara madacavure Jémenijicu
epedejaquemavsy, & macupe paiva bardjiyépe ayu
aru mamacus némamicape pays baquiyépe ayu obe-
divu jéneboi.

30 Aru &i epeimara mdcavure Jémenijicu cutuibi,
ju ardjiyepe ayu @i cutuiyede @& jina marajivava.
Aru @i cutuimara macavure “Boropatebeva muja
ji jdinore”, ari coyuibi ndre Jamenijica. Aru
&l coyuimara macavue boropatebevure Jamenijicu
cure daibi ndre mearava yOpe &i urdpe.

31 Aipe ardjidi maja? Jamenijicui cadateiye boje
majare, ye baju dmevu apeva ne maucuvard ma-
jare. POecu cubebi dmedari buojays maje timene.

32 Jamenijicu jecubedejaquemave mamacure,
meadaCayu majare. Quénora jéni jicarejaquemavu
fire, &iurard napqmyepe aysmajare boje. Que baru
maje majié boje jicayure mamacu cliindcure, @i



Romanos 8:33-34 x1vi Romanos 8:37

umure, majare boje, jdve majidivebu dacacuyure
majare mare mearore quéda jecabeda.

33-34 Jamenijicuvacari “Boropatebeva muja ji
jdinore”, ari coyarejaquemavs jave @i beoimara
macavure. Que baru pOecu cubebi &meina boro
coyuri adari buojays majare. Aru pOecu cubebi
coyuri buojayu majare fidjiye jaurore mare. Jesu-
cristo, yaiyd baca majare boje, nacovaims macu
yainore jaruvari, Jémenijicul meapiiravui cubi
caride. Nai meapiravul cucu paruéde cuvabi. Nai
Jesucristo parurdque jéniaimi Jdmenijicure majare
boje. Que baru fiame @meina boro coyuri adari
buojabema majare.

35 Ye coatede dari buojabevu majare Cristore,
majare ucure, jarwvari. Maja fdjive baru, aru
chioiva baru, aru dmeina ydvaimara maru, aru
dvué ijimara maru diye cubedu, aru cuitOtecaje
cubedu, aru jidurivae baru jidojae boje, aru boari
jaravaimara maru mare, caiye iye boje ye coatede
daimara @menajaramu maja Cristore jaravari.

36 Aru iye boaiye borore javede Jamenijicu,
yOpe ari, toivaicOjenejaquemavu Cliindcu & yavaiyede
coyucaipOecu bacure:

Caijaravaa boari jaruvadama fujacavure, fuje
mure ue boje. Dépiadama fiyjare carivare ne
boarl jaruvardjimarape, yope ne dapiaiyepe
ovejavare ne nuvaimarare boainoi,
arejaquemavu  Jamenijicui  ydavaiyede
coyucaipOecu bacu Jamenijicure.

37 Ybenita majacaplirava maje mauva ne ameina

dabemaramu. Quénora Jémenijica pueno meare
daibi majare ne @meina dariduiyedeca, &i ueque &i

jddovaiye baquede Cristoi yaijaravui. Cadatevaibi
majare, dacuyu pueno meara marajiva.

38 Yu jave majivu iyede: Ye majare coatede dari
buojabevu Jémenijicure, majare ucure, jaruvari.
Maje yaidu, Jamenijica ubi majare. Aru maje
curu ijaravaere obediwjua, Jéamenijica ubi majare
mare. Aru dangeleva, aru jabova, aru cavardi
parurivae mare ye majare coatede dari buojabema
Jéamenijicure jaruvari. Nopedeca caiye iye cari
jaravu vaiye boje, aru caiye iye apejaravaa baquiyé
vaiquiye boje mare ye majare coatede daimara
dmenajaramu Mmaja Jémenijicure, majare ucure,
jaruvari.

39 Aru maja nuive baru ijarave puenoi aru
jla uwrada @mujurd jivai mare, coatede daimara
dmenajaramu maja Jémenijicure, majare ucure,
jaruvari. Que baru jdve ye cubenore cuedaino
macard boje maja coatede daimara dmenajaramu
Jamenijicure, majare cuedayu bdcure, jaruvari.
Majidivebu maja aipe Jémenijicui urard urore ma-
jare, Jesucristoi mearo dacaiye baque boje ma-
jare. Que baru curivatamu maja Jesucristoque
cllindvupe.

9

Jémenijicu @i beoino judiovare, ISraecavure
(1P2.10)
1Yu coyuyubu mujare yavaiyede jdvene. Yu Cristoi
jicabu. Que baruborocubevs yu. Nai Espiritu Santo
daicdjeimi “Boropatebevua yu”, ji ari dapiaiyeque.
Que baru majiva yu borocubede iye ji coyuiye.

2 Jave pare chioiva yu ji Gimei, jivare ne ju abe
boje Jesure. Jaravuea coapa chiori Aajivae yu ji ime
ji uriduiye boje ina jifiecuva macavui pdramena ne ju
ardjiyepe ayu Jesure.

3 Yu nare cadateni buojays baru, ydvacari
jéniajebu Jamenijicure fdjine dacuyure yure toabo
cliiméboi, ne bijabenajiyepe ayu. “Coatede dajacu
yure Cristore jaruvari”, ajebu yu Jamenijicure.

4 Ndvacari Israel bacu, fiai mamarumu Jacob
dmicuca bdcu, Jamenijicui pueno baju mearo
dacaimu Mmdacel pdramenamu. Navacaribu
Jamenijicui beoimara macavs, &i epequiyepe ayu
Ndre &l bucuOvaimara. Naque cucy, Jémenijica
jddovarejaquemavu ndre & mearo miaddrore,
ne majinajiyepe ays meacu bajure. Jamenijicu
coyurejaquemava nare: “Yurecabu muje jabocu.
Aru mujarecabu ji jaboteimara”. Que arj,
Jamenijicu toivacaicOjenejaquemava Moisés bacure
@l daicdjeiyede nare. Jamenijica buedejaquemavu
nare aipe dari ne jive mearore jinajiyede dre.
Jamenijica “Yu mearo dacacuyumu mujare”, ari
coyurejaquemavsa nare.

5 Ina judiovavacari “Nujefiecuva mdcavabu”,
adama Abraham madacure, Isaac bacure, Jacob
bacure, aru Jacob bdacui doce paive mamara
macavure mare, ne yajuboare buipdeva macavure.
Aru Cristovacari poOetedejaquemave yOpe ne
yajubocacupe, judiovacacupe. Hbenita me japiajara
yure.  Jesucristo pOecube.  Ybenita & mare
Jamenijicu, mearore jimume, aru ne torojuede
jimeme cainumua jaravae cliiméjdravae baquindre.
Quédecabu.

6 Yu coyubeve mujare Jamenijicui dabede
yOpe “Mearo dacacuysmu yu mujare”, &l aiye
baquepedeca ina Israecava majefiecuva macavure.
Quénora yorecabu jdve: Caiva ina Israel bacui
pdramena Jémenijicui beoimara mdacave dmema.
Que baru caiva ina judiova baju @mema.

7 Arujara muja aipe Jamenijicui jddovaino
mdcarOre caive ina Abraham macul paramenare
@l pdramena baju dmevure @i jdinore. Que
baru, “Quévura ina Isaai pdramena marajarama
mipdramena baju”, arejaquemavu Jamenijicu
Abraham madcure.

8 Nope ayu Jamenijicu, alyaCa barejaquémavu
yOpe Ina Abraham macui paramena, pOeteiva
yOpe caive apevu juedovape, @i pdramena baju
dmema J@menijicui jdinore. Quénora ina Abra-
ham madacui plramena poleteiva Jamenijica “YOpe
mearo dacacaysmu yu mujare”, éi aiye baque boje,
ndrecabu, &i coyuiyede ju aivy, jdve Abraham macui
paramena baju.

9 YOpe ari, Jamenijicu coyurejaquemavu
Abraham macure: “YOope dacacuysmu yu
mujare. Cari daiwjul copaidacaysmu yu.
Dinems maquindére mimarepaco, Sara, jave
jeedocuvacodome mamacure”, arejaquemava
Jamenijica Abraham macure.

10 Arujara aipe Jamenijicui jddovaino mdcardre
Isaac bacuque caivu ina Isaac bacul paramenare
&l paramena baju dmevure Jamenijicui jdinore, &i
beobe baque boje nare. Majefiecu macui marepaco
baco, Rebeca baco, juedoearejaquemavu pucard
mamara péjavare népacu Isaac bacuque.

11-12 Jamenijicu ndpe vaidé darejaquemavw,
beocuyu cliindce némacure yOpe @i urdpe, & majié
baquepedeca mamarumure. YOpe ari, Jamenijicu
coyurejaquemavu Rebeca bdcore: “Imacucapiirava
jlbuce pueno parurd nucuywme. Jibucu
memecacuyume imacucapliravare”, arejaquemavu
Jamenijica Rebeca bacore. Jéamenijica ndpe
arejaquemavs ne poetenajiye jipocamia. Bl nope
aiyede ina pucard ye dabedejaquemavu careja
mearore aru dmenore mare. Que baru Jémenijicu
ye beobedejaquemava ndcacure @i daiye baque
boje. Quénora beorejaquemavu cliindce nacacure
& jicu bacuydva i cutuquiye boje éire.

13 Aru obediwjua yOboi, yope ari ]amem]lca
tOlval(:OJene)aquemavu @l yavaiyede: ]acore
urejacacu yu. UYbenita Esaure ubedejacacu yu”,
arejaquemavs Jamenijicu.

14 ;Aipe coyurdjidi maja caride diede?
¢Jamenijicuvacari dabedi mearore cainumua yOpe
“Pacuyumu”, @i aiye baquepedeca? jQue dmevu!
jAipinamu Jémenijicu dabecube nope!

15Y6pe arejaquemavu Jémenijica Moisés bacure:
“Yu cOmaje droje jAiyuca baru pdecure, ére cdmaje
droje jAcuyumu yu. Aru ys mearo dacaiyusca baru
pOecure, ji cdmaje droje jdiye boje, ére mearo
dacacuysmu yu”, arejaquemavs Jémenijicu.

16 Que baru Jamenijicu beobebi pdecure, fai
pOecui ue boje. Aru Jamenijica beobebi pdecure,
fai pOecui daiye boje. Quénora Jémenijicu beoibi
pOecure, &i baju cOmaje aroje jdiye boje.

17 Y6pe ari, Jamenijicu toivaicdjenejaquemavu i
yavaiyede @i daroiye baquede Moisés bacure, @i

coyuquiyepe ayu fai Egipto @micurijobordcava ne
jabocu bacure, Faraon ne aimure: “Mu jave dmeina
teyubu aru puedabeve mu yure. Aru yu pueno
baju dmeina tede nure daive mure, jddovacuyu
caiva pOevare aipe vaiquiyede mure ji majiéque.
Aru ne jariburu yoboi diede, ‘Jave Jémenijica ma-
jicube caivu pueno’, ardjarama na”, arejaquemava
Jémenijicu.

18 Que baru Jamenijicu cOmaje aroje jdimi
apevure yOpe @i baju urdpe. Aru pueno baju dmeina
tede nure daibi apevure mare, ne ubenajiyepe ayu
fire pueno baju y6pe i urdpe.

19 Que baru cliindce mujacacu jéniari jdcayume
yure:  “;Jdve maru liye mi coyuiye, aipe
dari Jamenijica coyuya buojaidi pOecure,
‘Boropateysbu mu mi dmeina teiye boje’? Name
cubebi buojari vaidé dayu yoOpe Jamenijicui
ubenope. Aru fiame cubebi buojari vaibéde dayu
mare yOpe Jamenijicul urdpe”, acayume yure.

20 Aru pOecurecabu mu. Aipe teni “Jorojini,
copu teni buojayutamu yw”, ari ddpiayuré mu
Jamenijicure? Jorora yavari buojaide baru
pOecupe, jéniari jAmejeba pépefiure: “;Aipe teni
dacuré mu yure yope?” jQue dmevua! Jamenijicu
darejaquemavu pdevare @i dapiainope. Que baru
cuedayu bdcure jéniari jdiye jaubevu cuedaimara
mécavure.

21 Nai jororure pépeipdecu jave dari buojaibi &i
urdpe joboque. Ciiinabu jobobuque dari buojaibi
pucarua jororuare. Cliinare jororare me daibi
duibajieneca, pOeva didure jari ne ardjiyepe ayw,
“Nai pépefia me majibi”. Aru apedu jororure

maumejieneca daibi ére jauéde édre daquidu

caijaravua.

22 Aru Jamenijica daibi pGevare yope pépeipOect
jororuare di daiyepe. Que tem Jémenijica napimi
wrard ina jorojini daivure éire ne dmeina teiyeque,
ina Dbijardjivure. Ybenita apejdrava baquind
Jamenijicu jddovacayume &i jorojiyede pdevare ne
dmeina teiye boje. Arupdevare majide dacayume &i
majiéde, @i Najine daquiyede nare, ne dmeina teiye
boje.

23 Aru Jamenijicu mdre, yOpe pépeipOecupe payy,
daibi yOpe @i urdpe, jddovacuyu @i baju pueno
meacure aru meara dacuys majare mare, cOmaje
drojarivare @i jdinore. Javede Jamenijica ma-
jildejaquemavs, meadacuys majare meara baju
bardjivare. Que baru Jémenijicui daru yope @i
urOpe majare, @i cuedaimara macavure, fame
“Mearore dabebi &”, ari buojabema.

24 Majarecabu ]amenijiCai cutuimara mdcavu @i
mdara marajivava, apevue judiovacavk, aru apevu
judiova @mevucavua mare.

25 Yope ari, Jamenijicu toivaicGjenejaquemavu @i
yavaiyede coyucaipOecu bacure @i dmid Oseas:

Ina pleva, ji pOeva d@meva Dbacavare, acuysmu
yu, “Ji pOevatamu muja”. Aru diyajuboa
pOeyajuboacave ji wbemara madcavare, “Ji
umaratamu muja”, acuysmu yu, arejaque-
mavsu Jamenijicu.

26 Aru no cur®i “Mujavacari ji pdeva dmevatamu”,

Jémenijicui aino mécardmiareca, “Nai Jémenijicu

apuacul maramu muja”, &l coywimara marajdrama,

ari toivarejaquemavu Oseas bacu.

27 Aru Isaias bdcu mdre Jamenijicui ydvaiyede

coyucarejaquemavy, pOeva ne majinajiyepe ayu

Israecava ne borore: “Ina Israecavua obedivubu,

yOpe Epayabea jia Ecarul paraiyepe. Bbenita obebevua

bajura ndcave meadaimara marajarama na.

28 Aru Jaémenijicucapiirava fidjine dacuyume Israe-

cavure corebecuva aru maumena”, ari toivare-

jaquemavu Isaias bacu.

29 Aru jipocamia Isafas bdcuvacari Jamenijicui

yavaiyede coyucarejaquemavs, yope art:

Nai Jamenijics, caive ne jabocu, @i epebedu
apevae majacavare, ne juedocuvarajiyepe
ays, majare mare vaijébu yOpe aniimaroa
Sodoma aru Gomorracavure vaiye baquepe,
caiva ina bijaive bacavupe, ari Jamenijicui
yavaiyede coyucarejaquemavu Isaifas bacu
Israecavua bacavui borore.

Judiova ne japiaino Jémenijicul ydvaiye méne

(Jn12.38; Hch2.21; Ga3.12; Ef6.15;1 P 2.6, 8)

30 Que baru, ¢aipe coyuiye jauri majare
caride? YOpe coyuiye jauva majare. Ina judiova
dmeve mememeva barejaquémavs, Jémenijicul
jAdquiyepe aive nare boropatebevupe ne daiye
baque boje. Quénora Jamenijicuvacari “Boropate-
beva muja ji jdinore”, ari coyurejaquemavu nare
ne ju aiyede Jesucristore.

31 Ybenita ina judiova, Jamenijicui beoimara
macavy, daive barejaquémave  Jamenijical
daicOjeiyede & coyuiye baquede Moisés bacure,
dardjiva nope iye daicOjeiyepe, J@menijicui
jdquiyepe aiva nare boropatebevupe. HYbenita
eabedejaquemavu diede.

32 Vobedejaquemavu Jamenijicui me jdiyede
nare ne ju aiyeque Jesucristore. Quénora
voridurejaquemavu Jédmenijicui me jdiyede nare ne
mearo daiyeque. Bbenita yéde eabedejaquemavu
na. Que baru vaidéjaquemava nare yOpe pOecui
tori tuiyepe céirabord, & me jdme boje dibore,
nopedeca Cristo bijarorejaquemavs ina judiovare ne
japiari eabe boje dre.

33 Javede Jémenijicu, yOpe arfi,
toivaicOjenejaquemava &1 yavaiyede dibo cérabo
borore:

Epeivu yu pOecure Jerusalén dmicuriimaroi. YOpe
carabo ma coricai dobaribo pdeva toivure
ture daiyepe, nopedeca ina pdeva ju abevu
Nai pOecure bijardjaramana. Hbenita caiva ina
fire ju aivae cuyebenajarama na, arejaque-
mavs Jamenijicu.

10

1 Muja, jive, parurdreca uvua yu ji Gmei ina Is-
raecavare, ji yajubocavure, ne ju ardjiyepe ayu
Jesucristore, Jémenijicui meadaqulyepe ayu Ndre,
ne coatebenajiyepe ayu éire jaruvari. Que baru
uraroreca jéniavaiva Jamenijicuque ndre boje.

2 Yu jave mujare coyuwivae. Ndcaplirave urard
memecaiyuriduivabu  Jamenijicure @i urope.
Bbenina “YOpe Jémenijicui urdpe daivabu fuja”,
ari dapiadama na. Ybenita yéde dabenama na yope
@l urope.

3 Japiari eabenama J@menijica coyuyure
“Boropatebeve muja ji jdinore” pOevare,
ne ju aiyede ire. Que baru ndcaplirava

memecariduivabu Jémenijicure, “Boropatebevu
muja ji jdinore”, @i ariduquiyepe aiva. Bbenita iire
memecaivuareca, “Boropatebevu ma]a ji jAinore”,
ye ari coyubebi nére, ne ju abe boje ére.

4 Jamenijicucaplirave toivaicOjenejaquemavu @i
daicOjeiyede &1 coyulye baquede Moisés bacure,
pOeva ne meatenajiyepe aya Cristoi daquiye
jipocai. Diede ju aicdjenejaquemava caivu ina ju
ardjivare Cristore, boropatebevu barajiyépe ayu éi
jdinore.

5 Aru Jamenijicu “Boropatebevua muja ji jdinore”
ari, i coywjuroede pdevare, ne dajuroe boje
yOpe @l daicOjeiye @i coyuiye baquepe Moisés
bacure, die borore Moisés bacuvacari, yope ari,
toivarejaquemavu Jamenijicai ydvaiyede: “Nai
dari buojayu caiye iye Jamenijicui daicOjeiyepe
cucuyume &. Ui daicdjeiyepe daiye boje coatede
dabemu macuydame & Jémenijicure jaruvari”,
arejaquemavu Moisés bacu.

6-7 Ybenita Jémenijica “Boropatebeva muja ji
jdinore”, &i aricoyuiyede pOevare ne ju aiyede Jesu-
cristore, die borore Moisés bacu, yope ari, toivare-
jaquemavu Jémenijicul yavaiyede: “Mi baju jéniari
jAmejacu mi Uimei dépiari, ‘¢Name marajidi muivu
cavard mearo Jamenijical curdi?” Aru mi baju
jBniari jAmejacu mi Timei dépiari, ‘¢Name marajidi
jobord jivei coive yaive bacavae ne cardi?” ” aril
toivarejaquemava Moisés bacu. YOpe aiyurdomu no:
¢Name marajidi EmeGvarajiva Cristore cavard mearo
Jamenijicui curdre jocari? ;Aru fiame marajidi naco-
varajivu Cristore yainore jaruvari?

8 Aru ydpe Moisés bacuvacari ari toivarejaque-

mavu Jémenijicual yavaiyede: “Jémenijicul yavaiye
me joabenoimu mure. Que baru coyuri &i yavaiye
méne jjjecamuque aru ju arl {imeque buojaiva
mu”, ari toivarejaquemavs. Aru iye yavaiye méne
cliindturu baju coyuivebu maja pdevare, ne ju
aréjiyepe aivua Jesucristore.

9Mi ju aru ]amem]l(:ul nacovaiye baquede Jesu-
cristore yamore jaruvari, aru mi ju ari coyuaru mi
jijjecamuque, “Jesucristo ji jabocube”, ]umem]lca
meadacuyuame mure, mi coatebequiyepe ayu fire
jaruvari.

10 Que teni Umequedeca pdeva ju aivebu
Jesucristore, Jamenijica “Boropatebeve muja
ji jdinore”, @i ari coyuquiyepe aiva nare. Aru
jjjecamuquedeca pdeva coyuivabu javene Jesura,
al meadaqulyepe aivae ndre, ne coatebenajiyepe
aivu ére jaravari,

11 Jamenijicu, yOpe ari, toivaicGjenejaquemavu
@i yavaiyede: “Nai ju ays Jaémenijicure cuyoje
tebecuyuvacaribe”, arejaquemavs.

12 JTamenijica que aibi caiva pdevare, judiovare
aru judiova amevuare mare. Caiva pOeva
cllindturutamu @i jdinoi. Jamenijicu cliindcurabe.
Aru caive ne jabocube @& Aru wrard mearo
dacacuyume Jamenijicu caivu éire jéniaivare.

13 Yope ari, toivaicOjenejaquemavu &i ydvaiyede:
“Acu pOecu @i jéniaru Jamenijicure, ‘mu, ji
jabocw’ ari, Jamenijicu meadacuyume ére”, ari
toivaicOjenejaquemavs.

14 Apecu aquijichubi yure: Bbenita pdeva jéniaivu
buojabenama Cristore, ére ju abeva baru. Aru ju

aive buojabenama #re, japiabeva baru @i yavaiye
méne. Aru japiaiva buojabenama iye yavaiye méne,
coyuipOeva ne buebedu ndre.

15 Aru &i ydvaiye méne coyuipOeva bueivu
buojabenama iye ydavaiye méne, nare jarobedu,
aquijichubi apecu. Jamenijicu, yOpe ari,
toivaicOjenejaquemavs & yavaiyede: “Jesus &l yavaiye
méne coyuipdeva ne eaiyede pOeva yebai, torojure
daivabu ndre ne timei”, ari toivaicdjenejaquemavs.

16 Apecu @i que aru, yoOpe ari, coysjebu yu:
Bbenita ina japiaiva bacava obediva ju abema na
iye yavaiye méne. Isaias bacuvacari arejaquemavu
Jamenijicure: “Mu, ji jabocu, obebejina baju ju
adama fuje borore”, arejaquemavu Isaias bacu
Jémenijicure.

17 Aru cojedeca apecu aquijichubi yure: “Pdeva ju
adama Cristore ne japiaiye baquede &i yavaiye méne.
Aru pleva japiadama iye yavaiye méne coyuipOeva
ne bueiye baque boje nare”, aquijichubi apecu.

1861 que aru, yOpe ari, coyujebu yu: Jéniari jaivy
mure: ¢lsraecavu ]aplarejaquemarl careja Jamenijicui
yavaiye méne? ]a]a ]ave ]aplarejaquemavu na
diede. Jamenijicy, yOpe ari, toivaicdjenejaquemavu
@l yavaiyede @i cuedaiye baque borore:

JaicOjefiu pOevare cavardre aru ne jaru,
majide dajebu nare pueno baju meacu
Jamenijicure. Aru ne jaru caiye Jamenijicui
cuedaiye baquede jdravea coapa aru fiamia
coapa mare, majide dajebu nare Jémenijicui
yavaiye jaubeda, ari toivaicdjenejaquemavs.

19 Aru bedidva cojedeca jéniari jdive mure:

¢Ina  Israecavuavacari coreOvarejaquemari aipe

Jamenijicu dacuyure? Jéju, jave coredvarejaquemav
na diede. Mamarumure apevuare ne jipocai
Moisés bacuvacari, ydpe ari, ju arejaquemavu
@l toivaiye baqueque Jamenijicui yavaiyede:
“Tebutede dacuysmu yua mujare apevu pdevare,
jdve pOeyajubocave dmevuque. Aru jorojine
dacaysmu yu mujare pOeyajubocavu dramevuque”,
arejaquemavs Jamenijicu Israecavure.

20 Aru Jamenijicu toivaicOjenejaquemavu i
yavaiyede Isaias bacure napimecuva, ylpe ari: “Ina
pOeva ye vobevu bacavu yure, ndrecabu eaivu yure.
Aru yu jddovarejacacu ji baju ina pdeva ye jéniari
jAmevu bacavure yure”, arejaquemavs Jémenijicu.
21 Ybenita Israecavure ne borore Jamenijicu are-
jaquemavu: “Caijaravaeare cdrijimene daiyuriduiva
yu ina pdeva ju abevure aru maucuvarivare yure”,
arejaquemavu Jamenijica Isalas bdacui toivaiye
baquede.

11

Jamenijicu @i jecur? beoino judiovare
(Fil 3.5)

1 Que baru, ¢lsraecavare Jamenijicu jaruvaidi
fire jaruvari? j@niari jaive yu mujare. iBi, ye que
dmevu! jAipinumu vaibéjarOri ndpe! Jamenijicu
jdve jaruvabebi ndre. Yurecabu Israecacu.
Abraham macui paramecebu yu. Aru Benjamin
dmicuriyajubo pdeyajubocacubu yu.

2-3 Israecavu Jémenijicui beoimaramu. Javede
Jamenijicu beorejaquemavus fujare & pdeva
marajivare. Jamenijicu jarauvabebi fiujare.

Aru muja coredvaivubu jave yOpe ari toivaiye
baquede Jamenijicui yavaiyede Eliai coyuiye baquede
Jamenijicuque. Elias chiofiu ari jéniarejaquemavu
Jamenijicuaque:  “Mu, ji jabocw, jave boari
jarsvaquemave mi yavaiyede coyucaipOeva
macavure. Aru mi dimarare boari juari jicaivare
mare mure jave bijare daquemavu die coapa. Aru
yu quécurabu mi yavaiyede coyucaipGecu apucu
cdreja. Que baru yure mare boarf jaruvaiyarivabu
na”, arejaquemavs Elias Jamenijicure.

4 Ybenita Jamenijicucaplirave, yoOpe arfi,
coyurejaquemava Eliare: “Siete mil paive baju
@émuva Israecavu curiva cdreja mearore jibema na
pé€peimure @i dmia Baal”, arejaquemavs Jamenijicu
Eliare.

> Quédecabu caride mare. Obebevu baju curivebu
Jamenijicul beoimara madcavs, @i cOmaje aroje jaiye
boje majare. Jamenijica beoibi majare &i me boje,
mearo dacayu bojecubeda.

6 Beobebi majare maje mearo daiye boje.
Jémenijicul beoru pOevare ne mearo daiye boje,
mearo dacaiye bojecube cubejebu. Quénora ire
bojedajebu na ne mearo daiyede.

7 ¢Aipe ardjidi maja caride? YOpe ardjivabu
maja: Ina Israecavua voridurejaquemava Jamenijicu
“Boropatebevua muja ji jdinore”, &l coyaquiyepe
aiva ndre. Ybenita caive eabedejaquemavu ne
urdre. Obebejina ndacavy, Jémenijicui beoimara
macavy, earejaquemavs diede. Hbenita Jamenijicu
caive apevua ndcavure japiaicOjemenejaquemave i
cutuiyede nare.

8 Yope ari, Jamenijicu toivaicOjenejaquemavu @i
yavaiyede: “Jamenijica ddpiabede darejaquemavua



Romanos 11:9 1x Romanos 11:12

nare aru coredvabede darejaquemava nare mare.
Javede aru caride mare jdmenama na aru
japiabenama na Jamenijicui daiyede aru &i urore
mare”, ari toivaicOjenejaquemavs.

9 Yope ari, Jamenijicu toivaicOjenejaquemavu
David bacure:

Caiye iye meadaiye finoibope baquiyébu. Nare jéni
ture daquiyebu. Aru fijine daquiyebu néare.
10Tamenijicu jAmene dajacuri nare, ne coredvabeni
Ndjinajiyepe ayu cainumua, ari toivarejaquemavsu
David bacu.
Jamenijica &l meadaino judiova dmevure

11 Que baru, ¢ina judiova Jamenijicure jaiyubeni
aru japiaiyubeni ne vaini twiye bdaque boje
bijarorejaquemari ndre? jéniari jdive mujare.
iBi, ye que dmevua! jAipinumu vaibéjarOri nope!
Ina judiova ju abedejaquemavu Jémenijicui
yavaiye méne. Que baru vaini turejaquemava
na Jamenijicare jarwvari. Iye ne vaini tuiye
baque @meina teiye barejaquémavua. Aru iye ne
dmeina teiye boje, ina judiova d@mevu japiaivare
Jamenijicui yavaiye méne aru ju aivare madre,
Jamenijicu meadarejaquemava ndre, ina judiova
ne jorojinajiyepe ays.

12 Ina judiova ne ameina teiye baque boje, apevu
obedivu jjaravacavue eadama urard mearore. Aru
ina judiova ne baju boropatebevupe Jamenijicui
jdinore eabe baque boje, ina judiova dmevu eadama
urard mearore. Que baru pueno usrar® mearo
baju baquiyébu adnijdrava baquinore, caiva judiova
Jémenijical meadaimara marajivabu ne japiaiyede

Jémenijicui yavaiye méne aru ne ju aiyede Jesucri-
store.

13 Caride coyuyubu mujare, judiova dmevure.
Cristovacari yure bueicOGjeame &1 yavaiye méne
mujare. Que baru Jesus @i yavaiye méne beori
coyuicOjeimumu yu judiova dmevure. Ddpiaiva yu
parurd ji memeinore.

14 Que teiyede, apevua jiva, judiova,
jorojinajichuma ji bueiyede mujare. Que baru
ju ardjarama Jesucristore aru japiardjarama
Jamenijicure = mare, mujape, Jémenijicul
meadaquiyepe aivua nare.

15 Jamenijicui ubede ina judiova jdiyubevure
fire aru japiaiyubevuare madre, apevu ijaravucavu
carijimenejaquemave  Jémenijicuque. Que
baru wsrard mearo baju baquiyébu anijaravu
baquinodre, Jamenijicui copu etaiyede ina judiovare,
meadacuyu ndre. YOpe yaiva bacave ne nacajaiye
yainore jaravariurard mearo bajutamu.

16 Pdubore mama buraijevede pOeva ne
jidu Jémenijicure, caibo dibo mare Jamenijicu
jibobu. Aru jocuca nwomure mare pdeva ne jidu
Jamenijicure, caiye dicu cavabua mare Jamenijicui
cavabuabu. Quédeca Abraham macu Jémenijicu
jica barejaquémavua. Que baru &i paramenacava
madre Jémenijice jinamu.

17 Jocucu olivo @micurica cuvua jiol. Aru fuja
judiova dicupe paivabu. Nujefiecu mécu, Abraham
macy, dice nsomupe payube. Aru apecu cuvu
macardcacu 0livo dmicuricu. Dicupe paivebu muja,
judiova dmevu. Olivocu jiocacure cavabuare burari
jarsvaquemavs. Que baru macardcacu cavabuare
ini, doaquemavw olivocu jiocacure. Que baru fiwja
judiova cadateivabu mujare, judiova amevure,

nopedeca jocucu nuol 0CO muri cadateiyepe
cavabuare. Nuja meadacaivabu mujare figje jiye
boje mujare caiye Jémenijicui mearo dacaiyede
hiuwjare Abraham macu yobore.

18 Ybenita mujacaplirave dmeina jdmejara ina
judiovare, Jamenijicui sbemara macavure, yope
cavabua buraicavabuape. Ddapiabejard muja muje
baju ne pueno meara. Muja mare cavabuape
paivebu. Que baru cavabua @mevua jiye ocore
naomuare. Quénora nwomuamu jiye ocore
cavabuare. Nopedeca muja mearore dabevu figja
judiovare, quénora fivja mearore daivabu mujare.

19Bbenita cliindce mujacacu acayume yure, “Yope
jocucuare coreipdecul buraiyepe cavabuare jioi
curicure, doacuyw apecavabuwa macardi curicul
cavabuaque, nopedeca Jamenijica Inejaquemavu
apevu judiovare &l pOevare jocari, epecuyu yure ne
yebai”, acuyume yure cllindca mujacacu.

20 Javemu no. Jamenijicu Inejaquemavua ndre, ne
ju abe baque boje dre. Aru cuva mu dicui mi ju
aiye boje éire. Bbenita ddpiabejacs mu mibaju apevu
pueno meacua. Quénora me dajace aru me jdjacu
muy.

21 Yope jocucuare coreipdecu dajocabepe caiye
cavabuare jocucui, nopedeca Jamenijica caiva
judiovare dajocabedejaquemavu @i plevaque. Hi
fyepedeca ina judiova ére ju abevure, jdve mure
maére Icuyume éire mi ju abedu.

22]3rijide apa. Jamenijicu mearo dacaribuojaibi
pOevare. Aru fdjine days mare buojaibi pdevare.
Néjine daibi ina dmeina teivure, ju abeni vaini
tuivure éire. Ybenita mearo dacaibi maja ju aivare

fire, daiyurivare @i urdpe. Cainumua muje ju aru
fire aru daru yGpe @i urdpe, & mearo dacacuyume
mujare. Ybenita muje ju abedu ére, & icuyume
mujare mare ére jocari.

23 Aru ina judiova Jamenijicure ju abevua bdcavy,
ne ju aru ére aru ne baju dapiainore oatuvaru,
Jamenijicu epecayume ndre mare &i pdevaque CO-
jedeca.

24 Muja judiova dmeva jocucu macardi curicu
cavabuare buraimara macavape paivabu muja.
Que baru muje cojijiye badque Jamenijicui pdevaque
yope cavabua ne doaiye baquepebu jocucu jioi
curicurd. WYbenita ina judiova jocucu jioi curicu
cavabua buraicavabua bdcavupe paivebu. Que
baru ne cdjijiye baquiyé cojedeca Jamenijicui
pOevaque yOpe cavabuare ne doardjiyepedecabu dicu
jioi curicurd cojedeca. Que baru maiyodjabeva
no Jémenijicure @i epequino nare cojedeca @i
pOevaque.

Jémenijicu Gi meadaino judiovare
(1Co2.16; 8.6; Ef4.6; Col1.16)

25 Muja, jive, uvae yu muje majinajiyepe ayu
iye Jamenijicui jddovameno macarQre jipocamia
ubenita jddovainore caride. Diede muja majidiva
baru, “Me majidivebu figja”, ari ddpiabenajaramu
muja muje Umei. Javemu yo: Ina Israecavu
Jamenijicul yavaiye méne japiaiyubema caride.
BYbenita apejaravae baquinoi japiari & yavaiye méne
ju ardjarama na diede. Na ju abenama pu caivua ina
judiova amevu Jamenijicui meadaimara marajiva
ne ju aiyeta Jesucristore. Aru no yoboi, ina judiova

mare japiarl Jémenijicul yavaiye méne ju ardjarama
diede.

26 Que teni Jamenijicu meadacuyume caivua ina
judiova ju ardjivare @ére. YOpe ari, Jamenijicu
toivaicOjenejaquemavs &l yavaiyede:

Nai meadaipOecu dacuyume Jerusalén
dmicurilmarore jocari. Jaruvacuyume caiye
ina Jacob bacui paramena ne ameina teiyede.
Aru araumetecuyume diede.

27 Que teni dacacuyumu yu ylpe “Dacacuysmu

mujare”, ji alye bdquepedeca, ji jaruvaiyede ne

dmeina teiyede, drumetecuyu diede, arejaquemavu

Jamenijicu.

28 Ina judiova Jémenijicure maucuvarivebu na,
ju abevua @i yavaiye méne. Aru ne que daiye
boje, Jamenijicu meadaibi apevua mujare, judiova
dmevure. HYbenita ina judiovare Jamenijicu ubi, &i
beoiye baque boje néfiecuva macavure.

29 Jamenijicul mearo dacari buiyede pdevare bo-
jecubeda @i me boje, aru & cutuiyede pdevare
& jina marajivare, jve oatuvabebi @i dapiainore.
Dajocabebi @i mearo dacaiyede aru @i cutuiyede
mare. Quénora buojaibiiye mearo daiyede @i buiye
baquede.

30 Aru muja judiova dmevucaplirava javede ju
abedejaquemavsu Jamenijicure. Hbenita caride ina
judiova ne ju abede dre, Jamenijica cBmaje droje
jaimi mujare.

31 Nopedeca ina judiovacaplirave caride,
]ameru]lcm cOmaje aroje ]élyede mujare, ju abema

fire. Bbenita ju ardjarama ére i cOmaje droje jdiyede
mujare, & mearo dacaquiyepe aiva ndre mare &i



Romanos 11:32 Ixv Romanos 12:1

cOmaje droje jaiye boje.

32 Que baru Jamenijicu daicOjeimarape daibi
caiva pdevare, ne ju abe boje ére, cdmaje droje jacuyu
ndre.

33 Jave Jamenijicu pueno meacu bajutame. Aru
urar0 cOmaje aroje jAimi caiva pOevare. Yrardmu
@l cuve cuvae, aru &l majié, aru @i coreovaiye
mare. Name coyuiye buojabema i dapiaiyede, &ime
coreOlvaiye boje caiva pueno. Aru fiame coredvarl
buojabema &i daiyede, & me majié boje caivu
pueno.

34 Jamenijicu, yOpe ari, toivaicdjenejaquemavu @i
yavaiyede:

POecu cubebi Jamenijicui dapiaiyede majica. Aru
POecu cubebi majicari buojayu ]amenijicbtre
35 Aru pOecu cubebi jicacu Jamenijicure apejiene,
Jemenijicui bojecabenore cuvaquiyepe ayu fire co-
jedeca, ari toivaicdjenejaquemavs.
36 Que baru Jamenijicuvacari cuedarejaquemavu
caiyede. ©i paruéque caivua curivebu aru caiye
mare cuvu. Aru i cue boje caivu curivabu aru caiye
madre cuve. Que baru caivu jinajareva mearore
Jamenijicure cainumua. Quédecabu.

12

Curdjareve memecardjivs Jémenijicure

(1Co12.4-12)

1 Muyja, jive, Jamenijicui pare cOmaje droje
jdiye boje majare, paredeca jéniaiva mujare,
muje jéniarajiyepe ayu Jémenijicuque, jave muje
darajiyepe ayu yOpe &lurope, calyede me matuiyeda
cainumua. YOpe pOeva ne jicaiyepe dimara boaimara

Macavure Jamenijicure, jijard muja muje bajuare.
Ybenita apurivebu muja. Mujavacari epejara
muje bajud coapa Jamenijicure, memecarajivua
fire cliindcure. YOpe dari coatejard muja muje
dmeina teiyede jaravarl. Aru Jémenijicu torojurl
jdcayume mujare. Nc’)pe daiva muja mearore
jivabu ]amenl]ICare ]ave ma]e Umeque.

2 Dabejara muja yOpe ijaravacavua Jamenijicure
ju abevua ne dare nuiyepe. Quénora Jamenijicure
oatuvaicdjejara muja, cuvardjivea mamatimene aru
muje dapiaino mamarore mare muja coapa. Que
teni muja buojardjaramu majidive Jémenijicui
urdre muje dardjiyede.  Aru Jamenijicui urd
mearomu, torojure daino, aru ye jaubenomu.

3 Jamenijicu pueno meacu baju mearo dacaibi
yure, jiya yo ji memeinore, ji memecaquiyepe ayu
mujare. Que baru coyayubu mujare, yope arl:
“Mearamu fiuja”, ari dapiabejard muja muje baju.
Quénora “Jamenijicui cadatebedu yure, apejiene
daiye majibejebu yu”, ari dapiajard muja coapa.

4 Maje baju cliindrovacaribu cuvae ure cuepe.
Bbenita caiye iye mememevs cllindromia.

5 Quédeca maja, Jesure ju aipOeva, obedivubu.
Bbenita clinabajupe paivebu maja Jesuque.
Clindvupe Jamenijice cGjijovaibi majare caivu
apevuque. Que teni cliinabajupe paivabu maja.

6 Jamenijic pueno meacs baju majide
daquemave majare coapa bojecubeda &i
majiécardre, maje cadatenajiyepe ayu apevure.
Que baru caive maja coapa daiye jauve majare
yOpe &l majide daiye baquepe. Jémenijicui jidu &i
majiécarOre maje coyucardjiyepe ayu &i yavaiyede,

coyucardjareva diede, aipino @& majare jino
macarOpe majare coapa.

7 Jamenijicui jidu & majiécarbre maje meme-
cardjiyepe ayus apevu Jesure ju aivare, meme-
cardjareva ndre. Jamenijicai jidu & majiécardre
maje buenajiyepe ay« pdevare, buenajarevs nare.

8 Jamenijicui jidu & majiécardre maje
cadatenajiyepe ayu apevure, cadatenajarevu ndre.
Majacavu jive baru ne cuvecardre apevure, jijardri
ndre jecubevuva. Majacavu jaboteiva baru ina ju
aipOevare, urard memejarari na. Majacava cOmaje
droje jlva baru apevuare aru mearo dacaiva baru
ndre, torojurive ndre mearo dacajarari na.

Aipe daiye jauro Jestre ju aipOevare
(Mt 5.44; 19.18-19;, 22.21; Mr 12.17; Lc 6.28;
20.25;2Co08.21; Ef6.11-17; He 10.30; 13.2; 1 P4.9)

9 Yjard apevare aru me dajard ndre jave.
Pucalimea cubevuva cadatejard nare. HYbejard
dmenore. Cainumua dajara mearore.

10 Hjara muja muje bajumia. Torojurivu jdjara
muja coapa apevure muje puenocavuere aru
puedajara nare mare.

11 J{iracubejard. Quénora pare muje daiyueque
memejara muja. Memecajard urardreca maje
jabocu Jesucristore muje Gimeque.

12 Napini coreivebu muja Jémenijicui mearo
dacaquiyede mujare. Que baru torojujara muja
cainumua. Napijara muja muje fdjiyede. Aru
uwetubevuva coyujard Jamenijicuque cainumua.

13Jijard@ muje cuvecar0dre aru tduturare mdre ina
Jamenijicui pOevacavure jauéde. Me copu etajard
ina curadaivare muje yebai apenoacavure.

14 Jénigjara muja  Jamenijicaque, ai
dmedabequiyepe aivs ina muje mauvare. Aru
ma]avacarl ameina yavabejara nére. Quénora
jéniajara Jamenijicuque, @i mearo dacaquiyepe

aiva ndre,
15 Torojujard muja ina torojurivaque. Aru chiori

ojard muja ina apevu chiori owaque

16 Cdrijimenoque cujard muja apevaque.
Clindture muje Umei dapiajard muja. Aru jajara
caiva apevure cliinaturs. Dapiabejard muja coapa
“¢Meara marica?” apevu pueno. Quénora yOvajard
muja ina cOmaje arojarivare. Dapiabejard muja urard
me majidivupe.

17 Apeva ne dameno daiyede mujare, copu
dmeno dabejard ndre. Jipocamia dapiajard aipe
daiye jaurOre, apeva ne jdrajiyepe aivae muja
juejovabevure.

18 Mujacaplirava caiye muje daiyeque carijimena
cure dajard muje bajumia.

19 Muja, ji yOvaimara, cainumua fidjine dabejara
muja apevure, ne Hhdjine daiye baque boje
mujare.  Quénora corejard Jamenijicu fajine
dacuyure nare. Que baru yoOpe ari, Jamenijicu
toivaicOjenejaquemava &1 ydavaiyede: “Yurecabu
Ndjine dacuyu ina dmeina daiva bacavure apevure.
Yévacari bojedare dacuyumu nare yope ne ameno
daino macarOpe”, arejaquemava maje jabocu
Jamenijicu.

20 Que baru dajard muja yope Jémenijicui
toivaicGjeiye baquepe al yavalyede “Muje mauvai
fidjinu dvuéna, jljard muja nare ne diyeva. Aru muje
mauvai Ucuiyuru, jijard muja ndre ne Ucuiyeva.
Que dariburu yoboi, nacapliravai chiomenu mujare

ne fajine daiye baquede, pueno wrard Majine
dardjaramu muja Jamenijical Najiovaquijarava
baquinére ne maucuvae baque boje mujare,
muje mearo dacaiyedeca nare”, arejaquemavu
Jémenijicu.

21 Amenore dare daicbjemejara ina dmeno dare
daivare mujare. Quénora mearo dacajara muja
caivare, bijarordjiva muje mauva ne amenore
daiyede.

13

1 Caivu ina jabovare Jamenijicu jaboteicdjeimi
jjdravare. Que baru caivu pOevare ju aiye jauvu
ina jabovare coapa. Aru ina jabova Jémenijicui
epeimaramu.

2 Acu pBect maucuavace baru jabocure,
maucuvaibi Jamenijicul epeimu macure. Que
teni fai pOecu Ndjicuyume @i maucuvae boje.

3 Ina mearore daivae jidubema jabovare.
Quénora ina @menore daivua jiduma jabovare. Que
baru muja jiduiysbevus baru jabovare, mearo
dajard. Aru ina jabova me jdrajarama mujare.

4 Ina jabova Jamenijicui epeimaramu na,
me cadatenajive mujare, aru mujare cadatede
dardjiva apevure madre. Ybenita muja dmenore
daivu baru, jidejard nare. Ndjine daive buojadama
na. Aru fidjine dadama na dmeno daivare. Que teni
ina jabova Jamenijicui epeimara fidjine dardjivabu
dmeno daivure.

5Que baru ju aiye jauve mujare ina jabovare, ne
Ndjine dabenajiyepe aivua aru “Boropatebevu yu”,
muje ari dapiardjiyepe aiva mare.

6 Que baru bojedaiyede madre jiye jauvu
ina jabova ne tdutura IcGjeiye boje caiva ne
jabordcavure. Jémenijicuvacari @i epeinore
memeivuebu ina jabova.

7 Bojedajard muja ina jabovare caino mujare bo-
jedaiye jaurore. Aru puedajard caivaina jabovare,
mujare cOjeivure mare.

8 Bojecube dabejard apevure. Quénora cliindrora
daiye jauve mujare: Gjard apevure. Acu plecu
ucu baru apevure, daibi caiyede yoOpe Jémenijicui
daicdjeiye coyuiyepe.

9 Yope daicOjenejaquemavua Jdmenijicu pOevare
“Cubejard apevaque mujemarebucuvare jaravarl,
Boari jaruvabejard pdevare. Navamejara. Aujimejara
apevu ne cuvaede”, ari daicOjenejaquemavu. Caiye
iye daicOjeiye aru caiye ape daicOjeiye madre
cliindromia yOpe aiyuromu: “Muja coapa ujard
mujevure, yoOpe muje uwepedeca muje bajure”,
aiyuebu iye.

10 Acu pdecu ucu baru @ jivare, ye admenore
dabecuyume nare cainumua. Que baru pOecu
uCu baru & jivure, fai daibi caiyede iye daicgjeiye
coyuiyepe.

11 Aru caiye iye ji coyuiyepe daiye jauva mujare,
muje majié boje ijaravui vaiyede. Caivape paivabu
muja. Ybenita coedaiye jawve mujare. Jesui co-
paidaquijaravs, &1 nuvaquijdrave baquiné majare
cavard mearo @i curdi, joabevu caride, maje Jesure
mamarsms ju aijéravu bacard pueno.

12 Maje cuede ijaravei yOpe fiamipe painomu.
BYbenita joabeve miadae tulyepe paino maquinog,
Jesui copaidaquiyede yore. Que baru dajocaiye

jauve majare caiye iye ameina teiyede, pOeva
ne dare nuiyede fami, apevua ne jari buojabede
nare. Quénora daiye jauwva majare caiye iye me
teiyede yOpe Jémenijicui urdpe, pOeva ne dare
nuiyede jarava, apevu ne jdiyede nare. Que baru
yope churara boaicarovede 1ini, & meateiyepe
boacays &1 mauvare, nopedeca Jamenijicul ma-
jiéque meateiye jauva majare, dabeburi dmenore.

13 Que baru jauva majare maje dare nuiye yOpe
curivape jarava, apeve ne jari buojaiyede nare.
“Ocurajare” abeni, wrard boqueiyede {icumeni,
pacotebejard muja. Aru ameina dabejard muja
apevaque mujemarebucuva amevuque. Aru
jarabeni jorojimejara muja apevuaque mare.

14 Bbenita maje jabocu Jesucristore jéniajara, &
cadatequiyepe aive mujare, muje curdjiyepe aiva
yOpe & urdpe. Arumuje dmeina daiyuepe dapiaiyede
dajocari, dabejara muje urd dmenore.

14

“Amenamu”, ariydavabejard mujacavure
(2Co5.10; Col2. 16)

1 Me copu etajard muja ina Jesure ju aivu
coreOvabevure cdreja aipe ne ju aiyede Jesure. Aru,
“Majibeva muja”, ari yavabejard ndre.

2 Apevu Jesure ju aipOeva me coredvaiva aipe
ne ju aiyede Jesure, ddama ade diyede. UYbenita
apevu Jesure ju aipOeva corelvabevu Cdreja iye ne ju
aiyede Jesure, dmema dimajiaruare, ne dapiaiye boje
Jamenijicu ubecure nare dimajiaruare aivure.

3 Muja caijiene diva dmeina jdmejara ina
dimajiaruare dmevure. Queédeca muja dimajiaruare

dmevae dmeina yavabejard ina caijiene divure.
Jémenijicuvacari me jdfu coatebebi ina caijiene
divare & jinare jocari.

4 Jaruvarl buojabeva mu apecu @amure
memecayure. Quénora flai & memecaimu quécu
cliindcurabe buojari jaravaya o mautede dayu fire.
Nope mi jaruvari buojabepedeca apecu mécacure,
Jamenijicuvacari, caiva ne jabocu, jaravacuyame
o mautede dacuyume fire.

> Aru apeva Jesure ju aipOeva Aarurivebu
cliindjaravare me apejaravea pueno.  Ybenita
apevu Jesure ju aipOeva arurivabu cllindturs jaravaa
coapa. Majijardri caivure javene ne dapiainore.

6 Majacave me drurive baru cllindjaravure
apejaravaa pueno dadama nope, puedardjivu
Jémenijicure. Aru majacave drurive baru
cliindtury jaravaea coapa dadama nope, puedarajiva
Jamenijicure. Aru majacavu caijiene dive nOpe
dadama, puedardjiva Jamenijicure, aru torojuede
jlyama #re, @i jiye boje ndre ne diyeva. Aru
majacavu dimajiaruare dmeva mare nOpe dadama,
puedardjive Jamenijicure, aru torojuede jiyama
fire, @i jiye boje nare ne diyeva.

7Pdecu cubebi majacavu jéneboi jaboteyu @i baju
@l apuéde cdreja. Jesure ju aipdecu cubebi cliindcuva.
Quédeca pOecu cubebi jaboteyu @i baju @i yaiyede
mare. Jesure ju aipOecu yaibébi cliinacuva.

8 Maje apuéde cdreja maje jabocu jinamu maja,
puedardjive dére. Aru maje yaiyede mdre maje
jabocu jinamu maja, puedardjiva éire. Que teni
apuriva baru maja careja, Cristo jinamu maja. Aru

yaive bacave baru madre, Cristo jina marajivubu

maja.

9 Cristoi yaiye baque boje aru @i nacajaiye
baque boje yainore jaruvari, jaboteyube @& caivure,
apurivuare aru yaivua bacavare mare.

10 s Aipe teni apevua mujacavue dmeina yavaivura
apeva Jesure ju aipOevare, mivuape paivure?
¢Aru aipe teni apeva mujacave dmeina jaivurd
apevu Jesure ju aipOevare, mivupe paivure? NOpe
dabejard muje baju. Caivae maja nurajaramu Cristoi
coyuquiyede maje daiye baquede méne 0 dmene &i
jainoi.

11 Yope ari, Jamenijicu toivaicjenejaquemavu &i
yavaiyede:

YOpe aibi maje jabocu: “Ji cainumua cue boje,
coyuyubu mujare yope vaiquiyede jave.
Caive ijdravacave Theatutari mearore
jinajarama  yure. Caive ijaravacavu
coyurdjarama yure, ‘Jémenijicatamu mu.
Nuje jabocubu mw, ardjarama caiva”,
arejaquemavs Jéamenijicu.

12 Que baru caiva majavacari coyurdjaramu

Jamenijicure maje borore, caiye maje daiye

baquede.

Ameno dare dabejard mujevare
(Mt 15.1-20; Mr 7.1-23)

13 Que baru dmeina ydvabenajareva majevure.
Quénora majijard muje ime muja dmeina teivure.
Que baru mearo dajard, mujeve ne vaini
tubenajiyepe aivus, ne jaiye boje muje admeina
teiyede.

14 Yu jave coredvaiva ye diye cubede yure
dmedaiye, yure coavaiye Jémenijicure jarwvari.
Nope buedejaquemava maje jabocu Jesucristo.
Ubenita apecu “Ametede daivu yure”, & ari dapiaru
apejiene, diedecabu dmetede daiye @ire. Que baru
maja coapa dapiari majidivebu dmeina teiyede.

15 Aiyeque muje chiore daru apeva Jesure ju
aipOevare ne Umei, meamejebu no. Muje nope
daiyeque, jaddovajebu muja ubevupe nare. Jesu-
cristo yaidéjaquemavu bojedaya nare mare. Que
baru bijarobejard muja nare, ne coatenajiyepe aivu
Jémenijicure j ]aruvarl muje apejiene a1yae boje.

16 Que baru muja daivae baru apejiene, méne
muje jdiyede, “Boropatebevua yu”, muje ari
dapiaiyede muje daiyede diede, aru pOevare
cadateiyede mare, ubenita apecu Jesure ju aipOecul
dmeina jdru, o ameina yavaru diede, dajocajara
muje daiyede. Quénora dabejard muja diede.

17 Jamenijicu maje jabocube. BYbenita majare
jabotebebi maje ari aru licuri teiye boje. Quénora
cujard me nurié daivs, carijimena, aru torojurivs,
yOpe fai Espiritu Santoi cOjeiyepe majare. Nope
daru, Jamenijicu jaboteibi majare.

18 Aru caive ina memecaivu Cristore népe daivu,
ndrecabu me Jamenijicure torojure daivus, aru
pOevare mare me jare daiva, aru me yavare daivu
nare.

19Que baru cainumua cdrijimene dardjareva maja
apevuare. Aru cainumua cadatenajareve maja
apevs majacavere, pueno paruroreca ne ju are
nara]lyepe aivu Jesure aru paeno me ne curdjiyepe
aivu dque.

20 JTamenijicu pOevare ju are nure daibi pueno
parurdreca Jesure. Que baru mujacapiirava
dmedabejard ndre ne ju aiyede Jesure, muje
apejiene diyue boje. Aiye cubeva dmedaiye pdevare,
nare coavaiye Jamenijicure jaravari. Ne dru
muje diyepedeca aru “Ameina daiyebu fiwjare”, ari
dapiaru, mujacapilirave dmeno dajebu nare, muje
diye boje.

21 Que baru dmejara muja Adimajiaruare, aru
licumejara boqueiyede mare, aru dabejard caiye
apejiene, mujacacu Jesure ju aipOecu vaini turi &l
dabequiyepe aiva dmenore muje daiyede jari.

22 Muje dapiainore muje diyede, muje ticuiyede, aru
muje daiyede madre coyubejard apevure. Quénora
Jamenijicuvacari coredvacuyume diede. Nai pdecu
caiyede dayu baru, “Boropatebevu yu”, ari dapiari,
irecabe Jamenijicui torojure daimu.

23Ybenita Nai pdecu “Majibevua yu mearore ji dino,
ji icuino, aru ji daino” ari dépiayu baru, érecabe
Jamenijicui dmeina jdimu. Bi nope daiyede, “Ma-
jibevu yu Jamenijicu ucure diede” ari dapiayu baru,
boropateyube @& Jamenijicul jdinore. Caiye maje
daiyede, “Meaquiyebu” ari dapiabeva baru, dmeina
teivabu maja.

15

Torojure dardjareva majacavure

1 Maja Jesure ju aipOeva me coredvaivabu
aipe maje ju aiyede Jesure. Que baru majare
cadateiye jauwve apevure, Jesure ju aipOeva
coreOvabevure careja aipe ne ju aiyede Jesure,

ne vaini tubenajiyepe aiva dmeina teiyede. Maje
urOpe daiye jaubevu majare.

2 Quénora dacaiye jauva majare apevu Jesure ju
aivure, torojure dardjiva nare aru parure dardjiva
ne Umene. NoOpe daiye jauve majare, ne pueno
urard majinajiyepe aivu aipe ne ju aiyede Jestre.

3 Cristovacari al baju torojure
dabedejaquemavu. Quénora vaidéjaquemavu
ire yope ]&menijiCui toivaicﬁjeiye baquepe @i
yavaiyede: “POeva ne &ameina yava1yeque mure,
dmeina ydvadama yure madre”, arejaquemavu
Jamenijicure.

4 Aru caiye iye toivaiye bdque J&menijicui
yavaiyede toivaicdjenejaquemavy, maje buenajiyepe
ayus. Maje bueiyede diede, napivabu maje fidjiyede
aru torojurivebu. Que baru napini coreivubu
Jamenijicul mearo dacaquiyede majare.

5 Aru Jamenijicu napine daibi pdevare, aru
torojure daibi nare mare. Que baru cure dajacuri
mujare cdrijimevava cliinature muje Ume, muje
dardjiyepe aya nope Jesucristoi daiye baquepe.

6 Que teni caivae muja, cliindture muje time aru
cliindcamumia, jijard mearore Jamenijicure, maje
jabocu Jesucristoi mearore jimure, jipacare mare.

Judiova dmevw ne japiaino Jémenijical ydvaiye méne

7 Copu etajard muja mujevure yOpe Jesucristoi

copu etaiyepe majare, pdeva ne mearore jinajiyepe
aive Jamenijicure.

8 Yu coyaysbu mujare yope: Cristo
darejaquemave memecaipOecupe,  judiovare
cadatecuyu. Que dari, jddovarejaquemavu

Jamenijicure jave dayure yOpe “Bacacuysmu yu”,

&l alye baquepedeca. Cristo jave darejaquemava
caiye iye Jémenijicui coyuiye baquepedeca judiovai

Nlecuva macavure. . )
9 Aru Cristo mdare mearore jide darejaquemavu

Jamenijicure ina judiova admevure, Jémenijicui
cOmaje aroje jdiye boje nare. YOpe ari, Jamenijicu
toivaicOjenejaquemavu @i yavaiyede Cristora:

Ji cuede judiova d&meva jE€neboi, mearore
jilcayumu yu mure. Aru ysriacaysmu Yy,
torojuede mare jicuyu mure, arejaquemavsu
Jamenijicure.

10 Aru y6pe ari, Jamenijicu toivaicdjenejaquemavu i

yavaiyede:

Muja, judiova dmevw, torO]a]ara muja Jémenijicul
beoimaraque, ar toivaicdjenejaquemavs.

11 Aru ybépe mdre  arj, Jamenijicu

toivaicOjenejaquemavu @i yavaiyede cojedeca:

Caive muja judiova &amevus, mearore jijard
Jamenijicure. Muja, caiva pdeva, mearore
jijard ére, ari toivaicdjenejaquemavs.

12 Aru Jamenijicu Isalas bdacure, yOpe ari,

coyucaicOjenejaquemavs &l yavaiyede:

Isai bacui pdramenacaca bacuyd dacuyume.
Jamenijica epecuyume ére, @i jabote-
quiyepe ayu ina judiova &mevuare. Aru
& napini corede dacuyume ina judiova
dmevure, ari toivarejaquemavs Isaias bacu.

13 Jamenijicu napini corede dayube mujare.

Que baru me torojure dajacurl mujare me aru

cdrijimenoque cure dajacuri mujare, muje ju aiye

boje ére. Nope dajacuri @ mujare fiai Espiritu Santoi
paruéque.

14 Muja, jive, yévacari jdve majive mujare meara
baju cadateivare aru me majidivare aipe daiye
jaurdre mujare, muje majicardjiyepe ays mujevare.

15 Ybenita iyoca paperayocare apecure
toivaicOjeivae yu mujare yavebecuva. Yo ji coysino
diyocaque arure daivu aipe daiye jaur0Ore mujare,
Jamenijicui epeiye baque boje yure Jesus @i yavaiye
méne beori coyuicdjeimupe, @& mearo dacaiye
bojecubeque.

16 Que teni yuwrecabu Jesucristore meme-
caiplecu, buecuyu ina judiova d@mevure. YOpe
sacerdote @i memeiyepe Jamenijicul cérami jivui
memefuwmu yu, cadatecuyu pOevare ne mearore
]lyede ]amenumure Coyuyubu Jémenijicui yava1ye
mene ndre, & jina marajiyépe ayu yOpe jicaiyepe
fire, torojuquiyepe ayu ne ju aiyede Cristore. Nai
Espiritu Santo epeyube nare, judiova amevure,
Jamenijicu jinava.

17Yurecabu cucu Jesucristoque cliindvupe. Que
baru torojuva yu memecayus me Jamenijicure.

18 Yu vyavaquijiva jidubecuva cliindro ji
coyaquinore. Coyuquijiva aipe Cristo yure buede
dayure aru aipe ju are dayure Jamenijicure ina
judiova &mevure mare.

19 Nai Espiritu Santo parure daibi yure,
jl daquiyepe ayu pOeva ne jadmene aru ne
dari majibede mare, ne coredvardjiyepe ayu
jave ji coyuiyede. Que teni cucunuri cainoa
jobordare Jerusalén @micuriimarore jocari pu Iliria
dmicurijobordita, coyuacacu caiye iye Jesucristoi
yavaiye meéne Imaroa coapa.

20 Cliindromu ji urd. Coyuiyuvu yu iye yavaiye

méne dro Imaro ne japiabenoi cdreja Cristora,
dabecuyu apeva ne memeni buino macarore.
21 Que baru yope ari Jéamenijicu

toivaicOjenejaquemavu @i yavalyede

Ina coysbemara madacave @& borore céreja
jdrajarama na. Aru ina japiabeva bacavu
@l borore careja japiarl coredvardjarama na
mdre, arejaquemavs Jémenijics.

Pablo #i jdcunuiyurd Romacavure
(Ro1.13;1C09.11;16.1-4)

22 Que baru obedinumua jdcunuiyuriducacu yu
muje yebali.

23-24 Ybenita caride jave buojava yu ji
memeiyede yo jobordre. Que baru obediujua
joe jacenuiywriduys, napini coreiva yu ji
jacunuquiyede mujare joabejlena. Ji nuquiyede
Espafia dmicurijobordi, mauteiyuva yu muje yebai
obedijaravua, coredvacuys mujare coapa aru muje
cadatenajiyepe ayu yure ji eaquiyede Espafia
dmicurijobordi, ji curiburu yoboi mujaque.

25 UYbenita carijfle nuquijiva  Jerusalén
dmicuriimaroi, cadatecuyu Jesure ju aipdevare noi.

26 Tna Jesure ju aipOeva cojijivaiva Macedonia
aru Acaya dmicurijobordacave madre torojurivu
jlyama ne tauturare, cadatenajive ina Jerusalén
dmicurilmarocava JesUre ju aivacava cuve
cuvabevure.

27 Name jicGjemema nare. Quénora torojuriva
“Jinajarevs, cadatenajive ina cuve cuvabevure”,
aquemavu na. Hbenita jdve nare cadateiye jauvu.
Cristoi daquiye jipocare maja judiova quévuara
cuvarejaquemava Jamenijicui mearo dacaiyede

majare. Aru majarecabu coredvare daive ina
judiova amevure Jesucristoi ydvaiye méne, ne
cuvardjiyepe aivu iye Jémenijicul mearo dacaiyede
nare mare.

28 Yu jiyu bdcu ina Jerusalécavu judiova Jesure
ju aivare caiye iye judiova dmevu ne jiye baquede,
ina judiova ne majinajiyepe ayu apevua judiova
dmevu jave ju alvure Jesure napedeca, etaquijiva
nore jocari nucuyu Espafia dmicurijobordi, aru
jdcudaquijive muje yebai, noi nufiuvacari.

29 Aru ji eaiyede muje yebai, majiva yu Jesucri-
store mearo dacacuyure majare.

30 Myja, jivs, parurOque j€niaive mujare, maje
ju aiye boje maje jabocu Jesucristore aru fai
Espiritu Santoi uede daiye boje majacavure.
Jéniaiva yu mujare, mu]e jEniacardjiyepe aya yure
Jamenijicuque parurOreca

31 J&niajara dque ina Judea dmicurijobordcavu
Jesure ju abeva ne ameina dabenajiyepe aivua
yure. Aru jéniajara Jerusalén &amicuriimarocava
Jesure ju aiva mare ne torojuri jacopurdjiyepe aiva
jinuvacaquiyede nare.

32 Que teni Jémenijicui uriburu, yu torojucu
eacuyumu muje yebai. Aru ji cue mujaque torojure
daquiyebu yure mare. Caiye diede jéniacajard yure
Jamenijicuque.

33 Yu j@niaive Jamenijicure, fai cdrijimenoque
cure dayure pOevare me, &l cuquiyepe ayu caiva
mujaque. Quédecabu.

16

Pablo @i meaicdjeino Romacavure
(Mr 15.21; Hch 16.1; 18.2; 19.29; 1 Co 1.14; 2 Ti
4.20)
1 Majevucaco 0i amia Febe ju adobe Jesure
majapedeca. Que baru uwva yu muje me ja-
copuiyede dre. O cadateipdecobe ina Jestre ju aiva
2 Me jacopujara ore, Oi Jesure ju aiye boje. Népe
daiye jauvu caivu Jesure ju aipOeva apevu ju aivure.
Ovacari me cadateibico obedivu pdevare aru yure
mare. Que baru cadatejard caiye 0re jauéde.

3Meajarari Prisca aru Aquila madre, ji ydvaimara;
memecaivu Jesucristore boje.

4 Ina yainiduima yure boje, ji mauva ne boari
jaruvariduiyede yure.  Que baru wurard pare
torojuede jiva yu nare. Aru caivu ina judiova dmevu
Jesure ju aipOeva mare torojuede jivabu nare.

> Aru quédeca meajarari caivae ina Jesure ju

aip0Oeva cojijivaiva ne carami jivui.

Meajacuri fai ji umu Epeneto. Y ju dme Jesure
caivue apevu Asia amicurijobordcavu jipocai.

6 Meajacori ico Maria. Pare urard memecaibi-
coda 0 mujare.

7Meajarari ina Andronico aru Junias mare. Ina
yape paiva judiovabu. Ameina teivare j&nijacoifiami
cdteima na yaque. Apevu ina Jesure ju aiva ne
daroimara coyurdjive Jesus @i yavaiye méne me
puedadama nare. Aru Jesure ju arejaquemavu na
jijipocai.

8 Meajacuri fiai Ampliato, ji umu. ¥ ji yovaimume
Jesucristoque cliindvupe.

9 Meajacuri fiai Urbano, maje yévaima meme-
cayu Cristore. Aru meajacuri fai Estaquis, apecu
jlumu.

10 Meajacuri flai Apeles. ¥ jaddovaimi jave
@l ju aiyede Jesure. Meajarari ina Aristobuloi
céramicavs.

11 Meajacurifiai Herodion. ¥ méare judiovacacube.
Aru meajarari ina Narcisoi céramicava Jesure ju

aiva mare. ~ _ _ _
12 Meajarari ina pucard nomiva Trifena aru Tri-

fosa mare. BrarOreca memecadama na maje jabocu
Jesure. Aru meajacori maje smo Pérsida. O mare
pare memecaibico maje jabocu Jesure.

13 Meajacuri fiai Rufo. Caiva majidivabu ére me
ju ayuare maje jabocu Jesure. Aru meajacori Rufoi
paco mare. O me cadateibico yure yoOpe jipacope
baju.

14 Meajarari ina Asincrito, Flegonte, Hermes,
Patrobas, Hermas, aru caivua ina Jesure ju aipOeva
naque curive mare.

15 Meajarari ina Fil6logo aru Julia mdre, Nereo
aru &l yoco Olimpas, aru caive ina Jamenijicul
pOeva naque curiva mare.

16 Me jacoyujard muja mujevere, muje jivare
nuri, mu]e ]umem]l(:a jina mae boje. Caivu Jesure

ju aipOeva cojijinocava meaicGjedama mujare.

17 Muja, jive, yu parurdque jéniaiva mujare yope:
Me jdjara ina maucuvare daivure apevare. Me
jdjaraina vaini ture dariduivare apevure, dajocare
daiyuriduivare nare ne ju aiyede Jesure. Me jdjara
ina bueivare apeno bueinore muje bueiye baquede
jaruvari. Yovabejard ndre.

18 Ina pdeva ddapiabenama aipe memecaiye
jaurdre nare maje jabocu Jesucristore. Quénora
dapiadama na ne darajiyede. BYbenina yavadama
yavaiye javepe painore. Hbenita jujovadama na ina
majibevure.

19 Caivu pdeva japiaivubu muje borore, paruéque
ju aivure Jesus @i yavaiye méne. Que baru torojuri
druve yu mujare. Yu uvae mujare me majidivare
mearo daiyede, muje cadatenajiyepe ayu apevure.
Bbenita yu uvae ye majibevare mujare ameno
daiyede, muje ameina dabenajiyepe ayu apevure.

20 Aru Jémenijicu, fiai majare carijimenoque me
cure days, maumejiena mujare bijarocuyume fai
abujuvai jabocure, @i dmia Satanas. Maje jabocu
Jesucristo me cadatejacurl mujare cainumua, @i
me boje.

21 Timoteo, yéque memefiu memecayu Jesure,
meaicdjeimi mujare. Aru apevu judiova mare,
Lucio, JasOn, aru Sosipater mare meaicGjedama
mujare.

22 Yu, Tercio, toivacayu Pablore &i coyuiyede
mujare iyoca paperayocare, mujape paya yu mare
ju ayu Jesure, meaicdjeiva mujare.

23 Yu, Pablo, cuva Gayoi cérami. Aru &i
carami Jesure ju aipdevai cojijiflamimu. Nai Gayo
meaicdjeimi mujare. Aru Erasto, yo Imarocava ne
tduturare coreipdect mare, meaicdjeimi mujare.
Aru Cuarto madre, apecua majecu, Jesure ju ayw,
meaicdjeimi mujare.

24 Maje jabocu Jesucristo me cadatejacuri
mujare cainamua, &i me boje.

Pablo i jino mearore Jamenijicure

25 Mearore jijardri Jamenijicure caiva cainumua.
Jémenijicu parure dari buojaibi mujare muje ju
aiyede Jesus @i yavaiye méne. Iye yavaiye méne
coyauysbu yu.  Jesucristoi borore Jamenijicui
jAddovameno madacardre jipocamia wubenita
jddovainore caride coyuaysbu yu.

26 Ybenita cari ina Jamenijicui yavaiyede
coyucaipleva macave ne toivaiye bdque boje,
iye Jamenijiculi ydavaiyede javene majidivu
buojadama caiva pOeva. Javede apevu pOeva
majidejaquemavs iye yavaiyede. Aru Jamenijicy,
cainumua apucy, coreOvaicOjeimi diede caiva
pOeyajuboacavy, ne ju ardjiyepe ayu Jémenijicure, ne
dardjiyepe ayu @i urdpe.

27Tamenijica cliindcurabe &. Aru caiyede majibi
& Cainumua pdeva mearore jijardri éire, Jesucristoi
daiye boje. Quédecabu. Quénoramu.

